
AALLAQQAASIUT

Nukissiaq pigaarput 

Ukioq 2022 tassaavoq Covid-19 pissutigalugu killilersuinerta-

qanngitsunut ulluinnarnut nalinginnaanerusunut Nukissiorfin-

nut uterfiusoq.

Tamannali sivikitsuinnaavoq kingunitsiannguani Ukrainemi sor-

sunneq aallartimmat ukiumut tamatumunnga sunniuteqartoq. 

Ukrainemi sorsunneq nunarsuarmi tamarmi pilersuinermut aq-

qutinut sunniuteqarpoq, tamatumalu aammattaaq Kalaallit Nu-

naat aamma Nukissiorfiit eqqorpaat. Sorsunnerup kingunera-

nik attaveqaasersuutit mianerisassat qitiutinneqarnerulerput, 

tamatumalu kinguneraa isumannaatsuunissamut pisariaqartu-

mik iliuuseqarnissaq. Tulliullugu sorsunnerup kinguneranik 

aammattaaq akigitinneqartut qaffannissaat kiisalu pisisarfitsin-

nit kinguaattoornerit ilimasaarutigineqarput. Tamakku Nukis-

siorfiit ingammik teknikimut attaveqaasersuutaannut sunniute-

qarput, soorlu generatorinut aamma tranformatorinut. 

Nukissiorfiit 2022-mi attaveqaasersuutit pioreersut pitsaaneru-

lersinniarnissaat qitiutissimavaat, taamatut pilersuinerup aa-

laakkaasuunissaa aamma isumannaatsuunissaa pitsanngorsar-

tuassagatsigu. 

Erngup imerneqarsinnaasup isumannaatsuunissaa uppernar-

sartarnissaa (DDS) pillugu pilersaarusiukkamik sulissutiginera-

tigut nunami erngup pitsaassusiata pitsaanerulersinnissaa ilaa-

tigut Nukissiorfiit sulissutigaat.  

Tamatuma saniatigut 2022 ukiuuvoq annertuumik digitaliserii-

neq iluaqutigalugu suleriaatsip pitsaanerulersinneqarnerata 

kinguneraa Nukissiorfiit siunissami maannakkumit kisitsisit paa-

sissutissat (data) atorlugit ingerlanneqarnissaa. Taamatut torral-

lataanerpaamik Nukissiorfiit aningaasalersuissapput aningaasa-

lersuineq Nukissiorfinnut taamaalillunilu aammattaaq inuiaqati-

giinnut kalaallinut iluaqutaanerpaasumik.   

Ukiup naalernerani Nukissiorfiit nutaamik sullitanut nittartagaq 

atuutilersippaat taamatut digitaliseriinermut tapertaasutut aam-

ma sullitat misigisaasa siuarsarnissaat anguniarlugu. Sullitanut 

nutaamik nittartagaqalernerup utaqqisarnerit ikilisinneqarlutillu 

minnerunngitsumillu suliassanik suliaqartarneq pitsaaneruler-

sinneqassaaq. 

Tamakkua saniatigut 2022-mi aalajangerneqarpoq Nukissiorfiit 

siunissami Kangerlussuarmi, Narsarsuarmi aamma Qaarsuni 

nukissiamik imermillu pilersuinerit akisussaaffigissagaat. Ikaar-

saariarnerup pitsaasuunissaata qulakkeernissaanut piareersaa-

nerit, tassunga ilanngullugit Mittarfeqarfinni siornatigut sulisuu-

simasut, ukiup ingerlanerani suliaqarnermut annertusimapput 

Nukissiorfinnullu suliassatut salliutinneqarsimallutik. 

Tamatuma saniatigut Nukissiorfiit siulersuisoqalernissaat ukiak-

kut 2022-mi politikikkut akuersissutigineqarpoq. Maanna Nu-

kissiorfiit siulersuisunngortussanik suleqateqarnissaq qilanaa-

raat. Aammattaaq Nukissiorfiit neriuutigaat nutaamik ataavar-

tussamik CFO-mik 2023-mi tikilluaqqusinissaq.   

Sarfalersuinermik aamma atajuaannartumik nukissiamik sulia-

qarneq 2023-mi nanginneqassapput, taamatut Nukissiorfiit 

inuiaqatigiit aningaasaqarnerannik aamma avatangiisinut mi- 

ngutsitsinngitsumik soqutigisaqarneq siuarsassammatigit, Nu-

kissiorfiit uuliamik pinngitsuuisinnaanerat annikillisarnissaa, taa-

matullu CO
2
-mik aniatitsineq killilersorlugu. Nukissiorfinnut 

pingaartuuvoq siunissami Kalaallit Nunaannut – aamma innut-

taasuinut – pinngortitamik, kulturimik aamma aningaasaqar-

nermik oqimaaqatigiissitsinikkut Nukissiorfimmik ingerlatsinis-

saq. 

Ukioq ingerlareersoq aamma ukioq nutaaq iluatsitsiffiusin-

naanngillat Nukissiorfinni sulisorpassuit pikkorissut sulisorine-

qanngippata. Nunami pilersuinerup aalaakkaasuunissaanut 

nuna tamakkerlugu teknikerit piginnaanillit aamma sulisut allat 

apeqqutaalluinnarput, taakku ullut tamaasa ilaatigut imeqarfiit 

aamma innaallagissiorfiit ingerlaannarnissaat isumagisarpaat, 

nunatsinnilu tamarmi uagut tamatta sapinngisamik nalingin-

naanerusumik inuuneqarnissatsinnik qulakkeerinnillutik.  

Taamatuttaaq Naalakkersuisut 2023-p aallartinnerani aalajan-

gerpaat Aasiaat/Qasigiannguit eqqaanni nutaamik imermit nu-

kissiorfimmik sanaartortoqarnissaa kiisalu Nuup eqqaani imer-

mit nukissiorfiup annertusineqarnissaanut suliassaq NunaGreen 

A/S-mut tunniunneqassasoq. Tamatumunnga ilutigitillugu ta-

matuma kingunerissavaa Utoqqarmiut Kangerluarsunnguanni 

imermit nukissiorfik pioreersoq aammattaaq NunaGreen A/S-

mut tunniunneqarnissaa. Siunissami suleqatigiilernissamut killili-

ussassat suli aalajangersaavigineqanngillat, kisianni tamatuma  

2023-mi naammassineqarnissaa naatsorsuutigineqarpoq. Nu-

kissiorfiit Utoqqarmiut Kangerluarsunnguanni imermit nukis-

siorfiup ingerlanneqarneranut akisussaaffik tigummiinnassa-

vaat, aamma Aasiaat/Qasigiannguit eqqaanni imermit nukissior-

fissap ingerlanneqarnera akisussaaffigissallugu. 

Nukissiorfiit 2023-mi inuiaqatigiinnut akisussaasuunitta qitiutin-

nerunissaa sulissutiginiarpaat. Ilinniartitaaneq aamma najuk- 

kani ataasiakkaani sulisut peqataatinneqarnerunerisigut Nukis-

Cicilie Senderovitz
CEO, Nukissiorfiit pisortaanerat

siorfiit suliffeqarfiup iluani aamma avataani piginnaanerit ine-

riartortinneqarnerunissaat sulissutiginiarpaat, tamakku Kalaallit 

Nunaanni mingutsitsinngitsinnginnerusumik siunissami atuiso-

qalernissaanut pingaaruteqarluinnarmata. 

Nukissiorfiit salliussapput piujuartitsinermut akisussaasuuner-

mut. Tamanna Nukissiorfiit taamaallaat angusinnaavaat politi-

kikkut piumassuseqartoqarneratigut aamma qanimut suleqati-

giittoqarneratigut. 

Nukissiorfinnut siunissaq tassaavoq mingutsitsinnginnissaq 

maannakkut aamma siunissami kalaallinut kinguaariinnut ilua-

qutaasussamik. 

KIKKUUVUGUT?

Nunap 
immikkoortua  

Avanna

Nunap 
immikkoortua  

Disko

Nunap 
immikkoortua  

Qeqqa

Nunap 
immikkoortua  

Nuuk

Nunap 
immikkoortua 

Kujalleq

Nunap 
immikkoortua  

Ilulissat

Piginnittugut

Nukissiorfiit suliffeqarfiupput namminersortitaq Nunaleri-

nermut, Imminut Pilersornermut, Nukissiutinut Avatangiisi-

nullu Naalakkersuisoqarfimmut attuumassuteqartut. Sulif-

feqarfik inuiaqatigiinnit pigineqarpoq taamaattumillu sulif-

feqarfiup atuisartuinit.

Inatsisartut peqqussutaata nukissiamik pilersuinermut tun-

ngasup 1997-imeersup aamma assingusumik imermut tun-

ngasup 2007-imeersup Nukissiorfinnut killiussanik pilersit-

sipput suliffeqarfittut innaallagissamik, imermik aamma 

kiassaanermik nunatsinni pingaarnertut pilersuisussaasu-

tut. Killiliussaritinneqartut iluanni aamma inuiaqatigiinni 

aningaasaqarnikkut atugassarititaasut mianeralugit Nukis-

siorfiit qajannaatsumik pilersuineq aamma ataavartumik 

nukissiornermi teknologimik atuinerunissaq qitiutippaat 

aamma aaqqiinerit sullitanut iluaqutaasut. Nukissiorfiit aki-

gititaat aammattaaq tuniniaanermini aamma pilersuinermi-

ni piumasaqaataat Naalakkersuisunit akuersissutigineqar-

tarput.

 
 
 
 

Suliffeqarfiup aaqqissuussaanera 
Nukissiorfiit ulluinnarni 393-inik sulisoqarput. Nukissiorfiit 

nunap immikkoortuinut arfinilinnut agguarneqarput, taak-

kut isumagisaraat illoqarfinnik aamma nunaqarfinnik qanit-

tuminni pilersuineq:

Nunap immikkoortua Avanna

Nunap immikkoortua Ilulissat

Nunap immikkoortua Disko

Nunap immikkoortua Qeqqa

Nunap immikkoortua Nuuk

Nunap immikkoortua Kujalleq

Qullersaqarfik aamma allaffissorneq Nuummi 

inissisimapput.

  5

393
sulisut

6,4 %
ilinniakkamik 
ingerlatsisut

2
robortit software

29-t ingerlasut  
taakkuninnga 2021-mi 

nutaat 11-t

5
imermit 

nukissiorfiit
91,3 MW

88
innaallagissiorfiit

5 iluarsaanneqarput 2022-mi

23
kiassaateqarfiit

69
imeqarfiit

1 iluarsaanneqarpoq 
2022-mi

2,9 %
ullut 2022-mi  
qalatitsitseq- 
qaaqqusiffiit

20.000
pisisartut

52 
nunaqarfiit

17 
illoqarfiit

26%
ikummatissat 
nunap iluaneersut

eqqakkat
3%

imermit nukissiaq
71%

74 %
ataavartumik  

nukissiaq

29,1 
mio. kr.

Naatsorsuutitigut angusat 806,4 
mio. kr.

Kaaviiaartitat

47,7 mio. kr. 
aalisakkerivinnut akikillisaaneq

imeqarfinnit Imermit  
Imerneqartussamik 

Uppernarsaatitalimmik 
Isumannaallisakkamik  

imeqarput

100 %

164 
mio. kr.

Aningaasaliissutit
24,6 % nunaqarfinnut

15
seqerngup 

qinnguaanit 
katersuisartut 

620 kW

3
anorisaatit

56 kW

253 
millioner kWh

1,65 
kr./ kWh

Nioqqutigisat

Akigitinneqartut

5,1 
millioner m3

20 
kr./m3

346 
millioner kWh

490-710 
kr./MWh



NIUERFIIT 

INNAALLAGIAQ

Kalaallit Nunaat tamaat innaallagissamik, qaammaqqutinut 
aamma nukissiamut, atorneqartussamik pilersorparput. 

Piffissami 2019-imit 2022-mut innaallagissamik nioqquteqar-

neq annertusisimavoq. Piffissap ingerlanerani nioqquteqarneq 

7 %-p missaani annertusisimavoq 2022-milu katillugit innaalla-

giaq inuinnarnut aamma suliffissuarnut 234 mio. kWh nioqquti-

gineqarpoq. Nioqquteqarnerup annertusineq ingammik illo-

qarfinni alliartortuni Nuummi, Sisimiuni aamma Ilulissani an-

nertunerusumik pivoq, taakkua tamarmik imermit nukissiorfe-

qarput. Inuinnarnut inaallagissamut akigitinneqartoq 1. august 

2019-mili nikisinneqarsimanngilaq, kisianni 1. februar 2023 aal-

larnerfigalugu aaqqiffigineqassaaq. Aalisakkanik suliffissuarni 1. 

oktober 2022 aallannerfigalu akigitinneqartut allanngortinne-

qarput. 

Innaallagiaq qaammaqqutinut aamma nukissiamut atorneqar-

toq Nukissiorfiit 2022-mi kaaviiaartitaasa 55  %-eraa.

Ajornartoornermi pilersuineq

Pilersuinermik qulakkeerinninneq Nukissiorfimmi qitiuvoq. Pit-

saasumik pilersuinermik qulakkeerinninneq atatiinnarniarlugu 

pingaaruteqarpoq sumiiffinni ataasiakkaani pilersuinermut 

atortut pingaarnerit aamma ajornartoornermi atortut pigissal-

lugit. 2022-mi ajornartoornermi pilersuinermut atortut aamma 

pisinnaasaat qitiutinneqarpoq. Tamatumunnga pissutaavoq 

ilaatigut Nuummi 2021-p naalernerani qamittoorneq, kisianni 

aammattaaq illoqarfiit ilaanni innuttaasut amerliartornerisa 

atortut sillimmataasut anginerusut pisariaqalersippaat. Ajornar-

toornermi pilersuinermut ajornartorsiutit aaqqinniarlugit con-

tainerini innaallagissiorfiit qitiutinneqarput, taakkua assartoru-

minarput nunap immikkoortuini sumiiffiit arlanni innaallagissa-

mik qamittoortoqassagaluarpat. Tamatuma saniatigut ajornar-

toornermi innaallagissiorfimmi ikkuttaatit iluarsaanneqarput 

aamma nutaamik ajornartoornermi innaallagissiorfimmut mi-

sissueqqaarnerit aallartinneqarlutik.  

 

Nalinginnaasumik aserfallatsaaliuineq

Pitsaasumik pilersuinermik qulakkeerinninneq atatiinnarniarlu-

gu ingerlaavartumik innaallagissiorfinni aserfallatsaaliuineq  

ingerlanneqartarpoq aammattaaq atortunut nutaanut aningaa-

saliisoqartarluni. Atortut aserfallatsaaliorneqarnerat ilaatigut 

tassaavoq; uuliamik, uuliamut sukuluiaatinik, orsussamut suku-

luiaatinik, nungullarsimasunik il.il. taarsersuinerit. Tamakku sa-

niatigut tavlit aamma qamittaatit aserfallatsaaliorneri ingerlan-

neqarput, aammattaaq teknikimut IT-mut atortoq SRO (aqutsi-

neq, naleqqussaaneq aamma nakkutilliineq). Atortunik SRO-nik 

annertusaanerup kinguneraa motorit generatorit, qamittaatit 

aamma atortut tamakkununnga tunngasut akornanni ataqati-

giinnerup pitsaanerulernera kiisalu tamatuma kingunerisaanik 

atuisartunut annikinnerusumik persaqusersuineq, aamma pif-

fissaq ungasinnerusoq eqqarsaatigalugu tunngaviusumik paa-

sissutissat misissorluarnissaanut aamma innaallagissiorfimmik 

ingerlatsinermik pitsanngorsaaneq. 

 

 

Kabelit/ikkutaatinut stationit

Suliniutit annertuut arlallit ingerlanneqarput kabelinut aamma 

ikkuttaatinut stationinut tunngasut. Siusinnerusukkut taaneqa-

reersutut ikkuttaatinut stationit ajornartoornermi innaallagissi-

orfimmi iluarsaanneqarput, kiisalu tamatuma saniatigut innaal-

lagissap aqqutaanut stationit pitsanngorsarneqarput aamma 

allineqarlutik illoqarfiit ilaanni immikkoortunut nutaanut piler-

suinermut atorneqartussat. Sinerissami sumiiffinni arlalinni in-

naallagissap sarfaanut sakkortuumut kabelinik isorartuuni siaar-

sisoqarpoq, tamatumunngalu ilutigitillugu illoqarfinni immik-

koortunut nutaanut pilersuinermut kabelit annertusarneqarput.  

Pitsanngorsaanerit pissutigalugit nukissiamik aamma innaalla-

gissamit ataavartumik pilersuisoqarpoq tamatumunngalu iluti-

gitillugu, annertusaarnertigut qulakkeerneqarpoq illorfinni im-

mikkoortut nutaat pilersorneqarnerat. 

Ukiumi pineqartumi aserfallatsaaliuinermut aningaasat 51,4 

mio. kr. atorneqarput nalunaaquttap akunnerisa suliffiusut sa-

niatigut. Nutaanut aningaasaliinerit 51,1 mio. kr. atorneqarput.

Suliffissuit Nalinginnaasoq

Nalinginnaasoq tassaavoq pisisartuni 

immikkoortoq 1, tassa akigitinneqar-

toq nalinginnaasoq politikkikkut aala-

jangerneqartoq. Suliffissuit tassaavoq 

pisisartuni immikkoortoq 2 aalisakka-

nut fabrikinut taamaallaat tunineqar-

tartoq, tassunga qinnuteqaateqarsi-

mappata aamma akimut tassunga pisi-

sinnaasutut akuerineqarlutik.

IMEQ

Nukissiorfiit Kalaallit Nunaat tamakkerlugu imermik 
imerneqartussamik minguitsumik pilersuivoq.

Imeq 5,1 mio. m3 2022-mi nioqqutigineqarpoq. Aalisakkanik su-

liffissui tunisassiornermut atugassartik pisiaat 43 %-iuvoq. Nioq-

quteqarneq ukiumut siulianut naleqqiussilluni allanngunngi- 

ngajappoq.

Aalisakkanik suliffissuit annikinnerusumik pisiaqarpoq, sullittak-

kat sinnerisa atuineq annertusilluni.

Imermut tunngasumik kaaviiaartitsineq Nukissiorfiit kaaviiaarti-

taasa 12 %-iata missaaniippoq.  

 

Ajornartoornermi upalungaarsimaneq

Pilersuinermik qulakkeerinninneq Nukissiorfimmi qitiuvoq, 

aamma taamaattumik ajornartoornermi upalungaarsimaneq 

annertuumik qitiutipparput. Ajornartoornermi upalungaarsima-

nerup imermik pilersuineq qulakkiissavaa, imeqarfimmi aju-

toortoqassagaluarpat. Pilersuinermut qulakkeerinninneq inger-

latiinnarniarlugu imeqarfimmi ajutoortoqassappat ajornartoor-

nermi imeqarfimmik nuunneqarsinnaasumik ineriartortitsivu-

gut, taanna tonsi ataaseq inorlugu oqimaassuseqarpoq. 

Ajornartoornermi imeqarfik helikopterimik kivinneqarsinnaa-

voq aamma 0,6 mio. kr.-inik akeqarpoq. Naatsorsuutigaarput 

imeqarfik nuunneqarsinnaasoq siulleq 2023-mi aasarpat ator-

neqarnissaminut piariissasoq. Naatsorsuutigaarput imeqarfiit 

taamaattut tallimat - arfineq pingasut Kalaallit Nunaanni sumiif-

finni assigiinngitsuni inissinniarlugit pisariaqartitsineq naaper-

torlugu atorneqarfissaminnut nuunneqarsinnaanngorlugit. 

Atortut naammassineqarsimasut atuisunik imermik minguitsu-

mik ajornartoortoqassappat tamatuma kingorna nalunaaqut-

tap akunnerisa ikittunnguit ingerlanerini pilersuisinnaalissap-

put. Imeqarfik imatut sananeqarpoq pumpeqarpoq immamik 

milluaasinnaasumik, slangit qerinaveersaasikkat, kiammik piler-

sitsisartoq, nakkartitsivik, RO-mut atortoq, UV atortorlugu mi- 

nguiaat aammattaaq imermut tanki tassunga atatillugu pumpi.   

Erngup aqqutaanik pingaarnernik taarsersuineq

Tamakku saniatigut ukiup ingerlanerani erngup aqqutai pi- 

ngaarnerit taarsersorneqarput, imermik imerneqartussamik ka-

jortitsisarnerat pissutigalugu imaluunniit allamik pissuteqartu-

mik ajortissimappat nutaanik taarsertariaqalerlutik atortunik 

ninngunerusunik aamma ullutsinnut naleqquttunik taarserne-

qartariaqalersimallutik.  

Ingerlatsinermik aamma 
paasissutissanik/kisitsinik pitsanngorsaaneq
Taamatuttaaq Nukissiorfinnit qitiutinneqarput imeqarfinnik ar-

lalinnik ingerlatsinermik pitsanngorsaaneq – atortunik pioreer-

sunik aamma atortunik nutaani assigiissaarinermik pitsanngor-

saaneq, ukiuni aggersuni pilersinneqartussanik. Ingerlatsiner-

mik pitsanngorsaaneq tamanna aaqqissuussamik paasissutis-

sanik katersuilluni aamma misissueqqissaarluni ingerlanneqar-

poq, atortussianik allanik aamma atortussanik allanik ujartuinik-

kut imeqarfiit ineriartortinniarlugit.  

Ullumikkut Nukissiorfiit imeqarfii nakkutilliinermut atortoqaramik 

paasissutissanik atorsinnaasunik amerlasuunik katersuisarput, 

taakkua siunissami imermik pilersuinermik ineriartortinneqarnis-

saanut atorneqassapput. Ingerlatsinermik pitsanngorsaanerup 

piviusumik kinguneraa imeqarfiit sapinngisamik nalunaaquttap 

akunnerini amerlanerpaani nioqqutissiorsinnaanermut inissin-

neqarput sukkaannerusumik ingerlatillugit, taamaaliornikkut su-

kuluiaaneq pitsaanerusoq, UV-mik minguiaaneq aamma mi- 

nguitsumik imiisivinni erngup taarserneqartarnissaa anguniarlu-

git. 

DDS (Imermik Imerneqartussamik Uppernarsaatitalimmik Isu-

mannaallisaaneq) pillugu Nukissiorfiit pilersuiffiini tamani ilin-

niartitsisoqarpoq aamma atuutilersitsisoqarpoq, taamaallaat 

Kangerlussuarmi, Narsarsuarmi aamma Qaarsuni qanittukkut 

uagutsinnit ingerlanneqalersimasut imeqarfiit pinnagit. Sumiif-

finni taakkunani 2023-mi misissuisoqassaaq.

 

Ukiuunerani imiisivinnik tankinik nutarterineq

Taamatuttaaq Nukissiorfiit 2022-mi nunaqarfinni arlalinni ukiuu-

nerani imiisivinnik tankinik nutarterilluni ukiuunerani imermik pi-

lersuineq qulakkeerpaa. Tankit maannakkut plastikimik erngup 

aqqutaanik sananermi atorneqartartut assinginik qallersorneqar-

put. Naatsorsuutigaarput taamatut pitsanngorsaanerup kingu-

nerissagaa ukiuunerani imiisiviit tankit siunissami sivisunerusu-

mik piusinnaanerat.

Katillugit missingersuutit akuerineqartut iluanni 14,3 mio. kr. ator-

neqarput nammineq nalunaaquttap akunnerisa atornerisa sania-

tigut aserfallatsaaliuinernut annertunerusunut aamma annikin-

nerusunut atorneqarput. Aningaasaliissutigineqartut 52,8 mio. 

kr.-nit atorneqarput.

Nukissiorfiit Kalaallit Nunaanni illoqarfinni qulingiluani 

ungasianit kiassaanermik aamma innaallagissamit 

kissaanermik pilersuivoq aamma kiassaanermik 

qaminneqarsinnaasumik pisisartunut ataasiakkaanut 

illoqarfinni allani tallimani aamma nunaqarfimmi ataatsimi.

Katillugit 2022-mi kiak nioqqutigineqartoq 347,8 GWh-mik an-

nertussuseqarpoq, ungasianit kiassaaneq 65 % kiisalu innaalla-

gissamit kiassaaneq 35  % 2021-mut naleqqiussilluni kiassaaneq 

nioqqutigineqartoq 7 %-imik annertuneruvoq. Pisisartut amer-

lanerit aammattaarli ukiuunerani issinnera ineriartornermut pis-

sutaapput.

Akigitinneqartut 2022-mi aalajangersimasuupput, aamma ki- 

ngullermik 1. septembari 2021-mi allanngortinneqarput, taa-

mani ungasianit kiassaaneq qaminneqarsinnaasumut aamma 

innaallagissamit kiassaanermut akigitinneqartut 28 %-imik ap-

partinneqarput, aamma kiassaaneq aalajangersimasoq 

4 %-imik, tamatumunnga pissutaavoq uuliap akiata apparnera.  

Tamatumunnga pissutaavoq angerlarsimaffinni kissarsuutit uu-

liatortut pitsaanerulersimanerat, kiisalu kiassaanermik qamin-

neqarsinnaasumik tamanut pilersuinerup unammillersinnaane-

ra kigaatsumik annikilliartorsimammat. 

Nalinginnaasumik ungasianit kiassaanermit aamma illoqarfinni 

imermit nukissiorfeqarfiusuni innaallagissamit kiassaaneq nioq-

qutigineqarpoq. Ungasianit kissaanermit Nukissiorfinnit piler-

suineq tamakkiimik qulakkeerneqarpat allamik akeqartinneqar-

poq, aammattaaq pisisartup qamittoortoqassagaluarpat nam-

mineq sillimmateqarpat akikinnerusumik akeqartinneqarpoq.

Innaallagissamit kiassaaneq maannakkut aamma siunissami 

taamaallaat qaminneqarsinnaasutut nioqqutigineqarpoq, tas-

sani pisisartoq nammineq sillimmateqarnissaminut pisussaaffe-

qarluni. 2010 tikillugu Nuummi pisisartut aammattaaq innaalla-

gissamit kiassaanermik aalajangersimasumik toqqaasinnaap-

put, tamatuma kingunerisaanik Nukissiorfinnit pilersuineq qu-

lakkeerneqarpoq imermit nukissiorfiup, Nuummi pilersuinermi 

pingaarnerusup, pilersuinermini ajornartoornera apeqqutaatin-

nagu. Tamatumunnga pissutaavoq illoqarfiup ineriartornerata 

kingunerimmagu Utoqqarmiut Kangerluarsunnguanni imermit 

nukissiorfik ukiuunerani pilersuisinnaanini annertunerpaaq ti-

kingajattarmagu. Nuummi aalajangersimasumik aamma qa-

minneqarsinnaasumik innaallagissamit kiassaanermik pilersui-

nerup assigiinngissutaat tassaavoq 2-mit 1-ip missaa, ukiunilu 

aggersuni annikilliartuaaruusassaalluni pisisartut nutaat taa-

maallaat qaminneqarsinnaasumut attavilerneqassallutik.

Kiassaaneq 2022-mi Nukissiorfiit kaaviiaartitsinerata pingaarne-

rup 33 %-ata missaanniippoq.

Innaallagissamit kiassaanermut nuussineq

Ukioq 2022-mi – aamma suli – uulia atorlugu kiassaanerup illo-

qarfinni imermit nukissiorfeqarfiusuni innaallagissamit kiassaa-

nermut nuutsinneqarnissaata pilertornerulersinneqarnissaa an-

nertuumik qitiutinneqarpoq. Utoqqarmiut Kangerluarsun- 

nguanni imermit nukissiorfik allineqartussaavoq maannakkut 

pilersuisinnaanerata Nuummi siunissami innaallagissamik pisa-

riaqartitsineq malinnaaffigisinnaanngimmagu. Allineqarnera-

nut aningaasaliinissap ilaa pissaaq uulia atorlugu kiassaanerup 

inaallagissamit kiassaanermut nuunneqarneratigut. Utoqqar-

miut Kangerluarsunnguanni innaallagissiorfiup allineqarnera 

2028-mi naammassineqartussatut naatsorsuutigineqarpoq.

Taamaattumik angusaqarluarniarluni iliuusissatut pilersaarutit, 

suliassanik assigiiaartumik suliaqartarnerit aamma teknikimut 

tunngatillugu assigiiaarinerit kiassaanermut atortut innaallagia-

tortut ikkussuunneranni periutsit assigiiaartut suliarineqarput, 

taamaaliornikkut innaallagissami kiassaanerup qaminneqarsin-

naasup sapinngisamik pilertortumik illoqarfinni imermit nukis-

siorfeqarfiusuni Ilulissani aamma Nuummi aammattaaq illoqar-

finni imermit nukissiorfeqalertussani Aasianni aamma Qasi-

giannguani atuutilersinneqarniassammata. Taamaaliornikkut 

uuliamik eqqussuineq uagut nammineq nukissiatsinnut nuun-

neqassaaq, tamannalu silaannaap pissusianut aamma inuiaqa-

tigiit aningaasaqarnerannut iluaqutaassaaq.  

Nutaanik sanaartortoqartillugu kiassaariaaseq illoqarfimmi su-

liassanik pilersaarusiornerni ungasianit kiassaanermut imaluun-

niit innaallagissamit kiassaanermut innersuussisoqartassaaq, 

tamatuma illoqarfinni imermit nukissiorfeqarfiusunik mingut-

sitsinngitsumut ikaarsaariartorneq annertuumik qulakkiissavaa.

Aqutsinermik aaqqiinerit  
innaallagissamit kiassaaneq 

Kalaallit Nunaanni pilersuineq qeqertanik pilersuinertut ippoq, 

tassa imaappoq ataatsimoortumik pilersuinermut imminnut 

ataqatigiissunik aqquteqanngilaq, illoqarfinnik aamma nuna-

qarfinnik imminnut attuumassuteqartitsisunik. Taamaattumik 

ilaatigut innaallagissamut aqqutit illoqarfinni aamma nunaqar-

finni ataasiakkaani aqqutit immikkoortuupput. Pilersuinermut 

KIASSAANEQ

qulakkeerinnittoq pitsaasoq pigiinnarniarlugu pisariaqarluin-

narpoq illoqarfinni aamma nunaqarfinni tamani sillimmatinik 

pilersuinermut atortut pigineqarnissaat. Taamaattumik illoqar-

finni innaallagissamik kiassaateqarfiusuni pingaaruteqarpoq, in-

naallagissamit kiassaanerup qaminneqarsinnaanera taamaa-

liornikkut atortut sillimataasut atuisartunik innaallagissamik 

kiassaanermik pilersuissanngimmat. Taamaaliornikkut sanaar-

tornermut aningaasartuutit sillimmatinut dieselitortunut anni-

killisinneqassapput aamma ikummatissap nunap iluaneersup 

atornera annikillissaaq.  

Innaallagissamik pilersuinerup qaminneqarsinnaaneranut pisa-

riaqartitsineq innaallagissamik kiassaanermik qaminneqarsin-

naasumut annertusiartussaaq illoqarfinni imermit nukissiorfe-

qarfiusuni inaallagissamik qaminneqarsinnaasumik kiassaane-

rup atuutilersikkiartornera ingiaqatigalugu. Taamaattumik misi-

littaalluni suliniut aallartinneqarpoq innaallagissamit kiassaa-

nermik atasuussiinermut aamma atassutaarutsitsinermut misi-

littaanermik kiassaanermut uuttuutit atorneqareersut atorlugit. 

Innaallagissamit kiassaanermut qaminneqarsinnaasumut kias-

saanermut uuttuutit qaminneqarsinnaapput 4G mobil aqqutaa 

aqqutigalugu.

Nillorsaaneq

Ukiuni aggersuni ungasianit kiassaanermut aqqutit qitiutinne-

qassapput ingerlatsineq pitsanngorsarniarlugu nillorsaaneq 

immikkut pitsanngorsarniarlugu. Nillorsaaneq tassaavoq tuni-

neqartup siumukarnermini kissassusiata aamma uternermini 

kissassusiata assigiinngissutaat. Assigiinngissut annertunerutil-

lugu taava maannakkut ruujorit aamma pumpit atorlugit kias-

saaneq tunineqartoq annertunerusoq tunineqarsinnaavoq, 

taamaalillunilu kiammik annaasamik annikillisitsilluni, pumpinik 

ingerlatsinermi, kiassaanermut atortunik ikkussuinermi aam-

mattaaq ruujorit angissusiini sipaartoqarsinnaavoq. Nillorsaa-

neq pitsanngortinneqassapput illunik piginnittup, ruujorilerisut 

aamma Nukissiorfiit akornanni pitsaasumik suleqatigiittoqarta-

riaqarpoq.

Kiassaanermut pumpinut teknologi

Kiassaanermut pumpit nalinginnaasumik assut soqutigineqar-

put. Taamaattumik Nukissiorfiit aallartipput illoqarfinni sumiiffiit 

sorliit misissorlugit, kiisalu kiassaanermut pumpit sorliit kiassaa-

nermut pilersuinissamut naleqqunnerunersut. Unamminartoq 

tassaavoq sunniutaasut annertussusia, ukiuunerani kiammik pi-

sariaqartitsinerup nalaani, kiisalu pisaarnermi aningaasartuutit 

qaffasittut uunnaavissuarmut innaallagiatortumut naleqqus-

sisoqartariaqarpoq, tamakkua pisaarineranni aningasartuutit 

naleqqiussilluni aamma aserfallatsaaliuinermut aningaasartuu-

tit appasinnerummata.

Taamaattorli imaassinnaavoq kiassaanermut pumpi ajornavian-

ngilaq illoqarfinni imermit nukissiorfiit nukissiaat annikinnerutil-

lugu aamma silaannaap manngunerunerani soorlu assersuuti-

galugu Qaqortumi, tamaanilu Nukissiorfiit suliaraat aammat-

taaq piviusumik suleqatiginninniarluni kiassaanermik pitsaasu-

mik pilersitsinissamut kiassaanermut pumpit atorlugit. Tamatu-

mani pineqarput pumpit sullittakkani inissisimasut taamatullu 

kiassaanermut pumpit ungasianit kiassaanerup aqqutaanut  

ingerlatsiffiusussat. 

 

Ukiumi 2022-mi ungasianit kissaanermik aserfallatsaaliuiner-

mut 5,7 mio. kr. atorneqarput, taamatuttaaq aningaasaliissuti-

gineqarput 23,9 mio. kr.

AQUTSINEQ – DIGITALISERIINEQ

Nukissiorfinnit kissaatigineqarpoq suliffeqarfimmi atortunik 
ingerlatsinermut aamma aserfallatsaaliuinermut ingerlatsiner-
nut tunngasut sapinngisamik digitali atorlugu ingerlanneqar-
nissaat. Tamatuma saniatigut Nukissiorfinnit qulakkeerneqar-
niarput ingerlatsinermut aamma aserfallatsaaliuinermut aala-
jangiinernut tunngasut aammattaaq atortunik taarsersuinerit 
digitalimik ingerlanneqalernissaat.    

 

Sertica

Anguniakkat matuma siuliani allassimasut anguniarlugit Nukis-

siorfiit ilaatigut aserfallatsaaliuinermut atortoq Sertica pisiari-

vaa. Sertica 2020-mi pisiarineqarpoq aamma 2021-mi misiliu-

taasumik misilittarneqarpoq. Ukiakkut 2022-mi ERP-misissueq-

qissaarnerup ingerlanneqarneranut atatillugu uppernarsaqqin-

neqarpoq, siunissami Sertica Nukissiorfinnit aserfallatsaaliui-

nermut atortutut atorneqassasoq. Taamaalilluni inaarutaasu-

mik atuuttunngortinneqarnera ingerlanneqarpoq.

Taamaalilluni Sertica pingaaruteqartutut ilaalerpoq aserfallat-

saaliuinermi malitassat nalinginnaasut aamma suliassat taakku-

nunnga attuumassuteqartut sanaartugaatinut tamanut atatillu-

gu, maannakkorpiaq 2,8 mia. kr.-it missaannik naleqartunut. 

Sericap atorneratigut Nukissiorfiit qulakkiissavaat sanaartugaa-

tini aserfallatsaaliuinermi suliassat piffissaq aalajangersimasu-

mik pilersaarusiugaq malillugu ingerlanneqarnissaat. Tamatu-

ma saniatigut aammattaaq pilersinneqassaaq ataatsimoortu-

mik takunnissinnaaneq, tassa aserfallatsaaliuinermit suliassat 

sorliit naammassineqarsimanersut. Aserfallatsaaliuinermi su-

liassat sorliit suliarinissaat amigaataanersut aammattaaq sa-

naartukkani ataasiakkaani siunissami suut suliassaanersut. 

Aserfallatsaaliuinermik suliassanut ataasiakkaanut aammattaaq 

aningaasat attuumassuteqartut ilanngunneqassapput, taamaa-

lilluni Nukissiorfinnit sanaartugaatinut ataasiakkaanut aserfallat-

saaliuinermut sulianut aningaasartuutit malinnaaffiginiassam-

magit. Tamatumani aammattaaq paasinarsissaaq sanaartugaq 

taarsertariaqalersimanersoq imaluunniit suli imminut akilersin-

naanersoq sanaartukkap aserfallatsaaliorneqarnissaa. 

Tamatuma kingornatigut isumalluutit atorneqartussat atornis-

saannut aamma suliassanut pitsaanerusumik pilersaarusiorneq 

qulakkeerneqassaaq. 

Aningaasartuutinik aqutsineq

Aningaasaliissuteqarnissamut pisariaqartitat amerliartuinnarne-

rat aamma aningaasanut killiussat tunngavigalugit Nukissiorfin-

nut pisariaqartinneqarpoq aningaasanik aqutsinermik politikki-

mik suliaqarnissaq sanaartugaatit katillugit nalingannut tunnga-

tillugu. Tamanna tassaassaaq tulleriiaarinermut aamma aala-

jangiisarnermut ilutsimut killiliussat, Nukissiorfiit siunissami atu-

gassaat. Aallarnissaalluni suliaqarneq 2022-mi naammassine-

qarpoq ilaatigut sulisunik attuumassuteqartunik apersuinikkut 

aamma tamatuma kingornatigut Nuummi workshop ingerlan-

neqarneratigut.

Aqutsinermi aaqqissuussineq aamma akisussaaffiit agguarne-

qarnerat sanaartukkanut naliliutinut tunngatillugu 2023-mi aa-

lajangersarneqassaaq. Qulakkeerneqassaaq aserfallatsaaliui-

nermut programitta Serticap suliffeqarfimmi tamani atorne-

qalernissaa, taamaalilluni atortup pitsaanerpaamik atorneqas-

sammat paasissutissanik katersuinermut aamma uppernarsaa-

sersuinermut tunngatillugu. 

Ukiunut arlalinnut aningaasaliissuteqartarnermut pilersaarutinik 

suliaqartoqassaaq sanaartornermut aserfallatsaaliuinermut su-

liniutinik, tamakkua saniatigut aamattaaq ilinniartitsinermut 

atortussiat suliarineqassapput aamma sulisut nutaat tikilluaqqu-

neqartarnerannut pilersaarutit.

 

Paasissutissanik/kisitsisinik aqutsineq

Nukissiorfiit 2022-mi suliniut aallartippaat atortutsinninngaan-

niit (innaallagissiorfiit/imeqarfiit) paasissutissanik/kisitsisinik qi-

tiusumik katersuinissamut tunngasoq. 

Maannakkorpiaq Nukissiorfiit imermit nukissiorfiuteqarput talli-

manik, innaallagissiorfiit 88-it, kiassaateqarfiit 23-t aamma ime-

qarfiit 69-it. Tamakkua saniatigut seqerngup qinnguaanik kater-

suisartut qulit aamma anorisaatit marluk. Ukiuni aggersuni nu-

kissiorfiit arlallit sanaartorneqassapput.

Nukissiamik nioqqutissiornerup saniatigut atortuni tamakkuna-

ni paasissutissarpassuit/kisitsisit pilersinneqartarput malussar-

niutinit aamma PLC-nit (Programmable Logic Controller). Taan-

na tassaavoq qarasaasiaq mikisunnguaq immikkut suliarineqar-

toq ingerlatsinermik automatiskiusumik aamma aqutsisinnaa-

soq. PLC-nit maskiinat aqunneqarput aamma nioqqutissiorner-

mi ingerlatsineq kiisalu ingerlatsinerit annertuumik uppernas-

suseqartut aammattaaq ajortittoqarneranik misissuinerit.

Paasissutissanut/kisitsisinut tamakkununnga ajornanngitsumik 

pulasinnaaneq Nukissiorfinnut assut iluaqutaassaaq. Aalajangii-

sartut aamma aserfallatsaaliuinermik kiisalu teknikimut tun-

ngasunik suleqatigiit periarfissaqalissapput sakkumik naleqarlu-

artumik peqalerlutik, atuinermik, nioqqutissiornermik aam-

ma siunissami tamakkununnga attuumassuteqartunik nak-

kutiginninnissaminnut.

Paasissutissat/kisitsisit annertuut tamakkua taaneqartarput 

“Bigdata” aamma pilersinneqartarput atortunit tusintilikkaanit 

PLC-nut SRO-mi atortuni inissinneqarsimasunik.

Ullumikkut paasissutissat/kisitsisit internetikkut aamma qara-

saasiat atorlugit suliaqartitsineq suliffeqarfimmut amerlasuu-

nik iluaqutissanik pilersitsisinnaapput, tassani siunertaralugu 

pisinnaasat annertusarnerat, aserfallatsaaliuineq, nakkutillii-

neq aamma takorluuinerit aammattaaq aalajangiinerit, ta-

makkua uagutsinnut assut iluaqutaassapput aallernissatsin-

nut, assigiiaarinitsinnut aamma paasissutissanik/kisitsisinik 

immikkoortiterinissatsinnut datacenteri atorlugu ingerlaq-

qinnissatsinnut.  

Nukissiorfinnit paasissutissat/kisitsisit ilaat qarasaasiaq atorna-

gu suliarisarpaat, kiisalu amigaatigineqarpoq netværk ataqati-

giittoq aamma paasissutissanik/kisitsisinik qitiusumik pigisa-

qarneq, nuna tamakkerlugu atortunik tamakkuninnga attave-

qatigiitsitsisunik netværk isumannaatsoq atorlugu, tamatuma-

ni siunertarineqarluni assigiissaarineq aamma paasissutissa-

nik/kisitsisinik suliarineqarsimasunik immikkoortiterinermut. 

 

Sullitat imminnut sullissiviat

Sullittakkanik sullissineq pitsanngorsarniarlugu aamma digi-

taliseringimik siunissamut iliuusissatut pilersaarut taperser-

sorniarlugu, decembarimi 2022-mi saqqummiunneqarpoq 

sullitat imminnut sullissiviat nutaaq. Sullitat imminnut sullis-

siviata nutaap sullitanik periarfissiivoq ingerlatsinerit ajor-

nanngitsut namminneq suliarisinnaanerannut, soorlu nuun-

nermi nalunaarneq aamma atuisunngorneq atuisuujunnaar-

nerlu, akiligassanik misissuineq, akiligassanik akiliineq aam-

ma qanoq atuitiginermik misissuineq.  

Taamaaliornikkut Nukissiorfiit naatsorsuutigaat piffissap  

utaqqiffiusartup sivikillinissaa aammattaaq sulisunik allamik 

suliaqartitsisinnaalernissaq, tassa sullittakkanut tunngasunik 

ajornarnerusunik aamma tamatumunnga ilutigitillugu su-

liassanik suliarinnittarnerup sivisussusia sivikillillugu.

Pilersuinermik qulakkeerinninneq

Inuiaqatigiit ingerlaannassappata taava Nukis-

siorfinnut pingaaruteqarluinnarpoq pilersui-

nerup isumannaatsuunissaanik annertuumik 

qulakkeerinninnissaq. Taamaattumik Nukis-

siorfiit sulissutigiuarpaat pilersuinerup isu-

mannaatsuunissaanik annertuumik qulakkee-

rinninnissaq aamma aqqutit pioreersut pitsan-

ngorsarneqarnissaat. Tamanna ingerlanne-

qarpoq annertunerusumik nakkutiginninnik-

kut, pitsaanerusumik aqutsinikkut, nutaan- 

ngorsaanikkut, siaruarterinermut aqqutinik ilu-

arsaassisarnikkut aammattaaq atortussanik 

pingaaruteqartunik toqqortaateqarnikkut. Nu-

kissiorfiit illoqarfinni aamma nunaqarfinni ta-

mani atortunik sillimateqarpoq, taakkua ator-

neqalertarput pilersuineq nalinginnaasoq aju-

toorpat. Tamakku saniatigut Nukissiorfinnit 

ajornartoornermut atortut angallattakkat pigi-

neqarput illoqarfimmut imaluunniit nunaqar-

fimmut, pilersuinermi ajornartoortumut aala-

jangersimasumut imaatigut imaluunniit tim-

misartukkut assartorneqarsinnaasunik. Nukis-

siorfiit ajornartoornernut assigiinngitsunut pi-

sinnaasunut upalungaarsimanermut pilersaa-

rutitik suliarisarpaat aamma nutartertuartarlu-

git, innaallagissamik, imermik aamma kiassaa-

nermik pilersuineq qulakkeerniarlugu.    

Piginnaasat

Nukissiorfinnut sulisunik aalajaatsunik suliso-

qarneq pingaaruteqarluinnarpoq maannakkut 

aamma siunissami pilersuineq qulakkeerniar-

lugu. Nukissiorfiit unamminartoqartitsipput 

sulisut ilinniarluarsimasut pigiinnarnissaannut 

aamma pilerisutsilernissaannut pisortat  

aningaasarsiaqartitsinerat tunngavigalugu 

unamminartuusinnaammat. Taamaattumik 

Nukissiorfiit ilungersorlutik sulissutigaat sulisu-

mik sulinerminni pitsaasunik atugassaqartin-

neqarnissaat, sulisut pikkorissut pilerisaarniar-

lugit aamma sulisoriinnarniarlugit. Tamatuma 

kinguneraa angerlarsimaffimmi aamma suli-

nermi inuunerup oqimaaqatigiinnissaata,  

allanngorartumik piffissami sulisitsisarnikkut, 

sulisunut utoqqaliarsaartunut aaqqissuussine-

rit aamma sulinerup nalaani timigissarneq an-

nertuumik qitiutinneqarput. Iliuusissat allat  

saqqummiunneqarput immikkoortumik “Nu-

kissiorfiit suliffeqarfiup iluanit”.

Erniatigut aarlerinaateqarsinnaasut

Nukissiorfiit taarsigassarsiaqarnermut isuma-

qatigiissutaat tamarmik Naalakkersuisunut isu-

maqatigiissutaapput. Taamaattumik maan-

nakkorpiaq niuerneq tunngavigalugu ernia-

qartitsitsinermik Nukissiorfiit sunnerneqarsin-

naanerat aarlerinartoqanngilaq. Taarsigassar-

siat piffissami sivisuumi akilersorneqartussat 

2016 sioqqullugu Nunatta Karsianut erniaat 6 

procentiuvoq, taamaattorli taarsigassarsianut 

nutaanut 3 procentit ernianut akiliutigineqar-

tarluni. Taarsigassarsiat 6 procentimit ernialer-

sorneqartut milliartortillugit 3 procentimut ap-

pariartortinneqarput. Tamanna ukiut tamaasa 

0,22 procentimik appartitsisarnikkut ingerlan-

neqarpoq. Taamaattumik naatsorsuutigine-

qarpoq ernianut aningaasartuutit piffissap  

ingerlanerani appariartornissaat, kiisalu ullu-

mikkut 6 procentimik ernialersorneqartunik 

taarsigassarsiaqanngilaq. 

 
IT-mik isumannaallisaaneq aamma 
internetikkut pinerliiniarneq 

Nukissiorfiit pilersuinermut ingerlatsiviit aam-

ma attaveqaasersuutit pingaaruteqarluinnar-

tut nunami aamma silaannaap pissusianut pis-

sutsini attuumassuteqartuni unamminartuni. 

Taamaattumik IT-mik isumannaallisaaneq qi-

tiutinneqarpoq pingaaruteqartutut. Internetik-

kut IT-mik atortunut pinerliineq aamma paa-

sissutissanik annaasaqarneq pilersuinermut 

aamma atuisartunut annertuumik kingune-

qarsinnaavoq, taamatuttaaq Nukissiorfiit tut-

suiginarnernik eqquisinnaalluni. Ingerlaavartu-

mik ineriartorneq eqqummaariffigaarput aam-

ma isumannaallisaaneq pitsanngorsartuarlu-

gu atortut atorneqartussatut akuerisaasut, IT-

mik ingerlatsinermik isumannaatsumik pisa-

riaqartitsinermut tapertaasut atorlugit.

Aqutsisut nalilerpaa Nukissiorfiit internetikkut 

pinerliiniarnermut aamma aarlerinaateqarsin-

naasut pinngitsoortinniarlugit aamma paasis-

sutissat isumannaatsuutinniarlugit piumasa-

qaatinik naammassinnittut. Sammisaq taman-

na ingerlaavartumik aamma siunissami aqutsi-

sunit qiutinneqarpoq aamma qitiutinneqar-

tuartussaalluni. 

AKIGITINNEQARTUT

 

Uuliap akia aamma nunat  
allat aningaasaat 

Nukissiorfiit uuliamik dieselimik pisiaqartarnera 

koruunit atorlugit akilersinneqartarpoq 

aamma uuliap akiata nikerarnerata kinguneraa 

Nukissiorfiit aningaasartuutaasa uuliap akia 

malillugu nikerartuunerat. Tamatumunnga 

ilaavoq Nukissiorfiit akigititaannut tamatuma 

tupinnanngitsumik attuumassuteqarnera. Taa-

maattorli taaneqartoq kingulleq politikkikkut 

aalajangerneqartarpoq, taamaattumik taakkua 

akornanni piffissaq nikingasinnaavoq 

aammattaaq pisuni ataasiakkaani periutsimi 

taaneqartumik nikingasoqarsinnaasarluni.

AARLERINAATEQARSINNAASUNIK AQUTSINEQ

Nioqquteqarnermi akigitinneqartut 

Nukissiorfiit nioqquteqarnermini aamma pilersuinermini piu-

masaqaataat Nukissiorfiit siunnersuuteqarnerat tunngavigalu-

gu Naalakkersuisunit akuersissutigineqartarput. Taamaattumik 

akigitinneqartuni ilaatigut ersiutaasarpoq politikikkut toqqaane-

rit imaavinngitsoq nioqqutissiornermi aningaasartuutit taakku-

nunnga tunngasut toqqaannartumik naapertorlugit. Naalakker-

suisut anguniagaat tunngavigalugit taamanikkut Naalakkersui-

sunut ilaasortat aalajangerpaat 1. januaari 2018 atuutilersumik 

innaallagissamut, imermut aamma kiassaanermut akigitinne-

qartut nuna tamakkerlugu assigiitsilersinneqarput. Tamatuma 

kingunerisaanik pisisartut tamarmik Nukissiorfiit nioqqutis-

siaannut assigiimmik akiliisarput. Aalisakkanik suliffissuit nuna-

mi tunisassiortut najukkani nioqqutissiornermut aningaasar-

tuutit ammut killingisa 50 % tikillugu akiliisarput, taamaattorli 

annerpaamik innaallagissamut 1,65 kr./kWh-mut aamma imer-

mut 20,00 kr./m3-imut, taakkua tassaapput nioqqutissianut 

taakkununnga nalinginnaasumik akigitinneqartut aammattaaq 

minnerpaamik atuisunut akigitinneqartut 50 %-at. Tamanna 

imatut paasineqassaaq illoqarfinni angisuuni akit appasinneru-

sinnaasut, nunaqarfinnili aamma illoqarfinni mikinerusuni akigi-

tinneqartut inuinnarnut aamma aalisakkerivinnut assigiinngis-

suteqanngillat. Taamaattorli Nukissiorfiit nioqqutissaannut aki-

gititat illoqarfinni aamma nunaqarfinni amerlanerni nioqqutis-

siornermut aningaasartuutinit appasinnerupput. Nioqqutissior-

nermut akigitinneqartoq agguaqatigiissitsilluni kWh-mut ataat-

simut 2022-mi 1,95 koruuninut naatsorsorneqarpoq, kisianni 

kWh ataaseq 1,65 koruunimik akilersillugu atuisumut tunineqar-

tarpoq, imermut m3-mut ataatsimut agguaqatigiissitsilluni ni- 

oqqutissiornermut akigitinneqartoq 27,05 koruuninut naatsor-

sorneqarpoq, kiisalu atuisunut akigitinneqartoq m3-mut ataatsi-

mut 20 koruuniulluni. Ataatsimut isigalugit nioqqutissiornermut 

aningaasartuutit, nunaqarfinni aamma illoqarfinni mikinerusuni 

orsussamik dieselimik pilersorneqartuni, qaffasinnerupput, taa-

maattorli nioqqutissiornermut aningaasartuutit illoqarfinni 

imermit nukissiuuteqarfiusuni appasinnerullutik. Nukissiorfiit 

sumiiffinni ataasiakkaani nioqqutissiornermut aningaasartuu-

taasa ataatsimut allattorsimaffii agguaassinermut naatsorsuuti-

ni takuneqarsinnaapput ilanngussaq 1-mi.

Naalakkersuisut 2022-mi akuersissutigaat Nukissiorfiit 2023-mi 

innaallagissamut aamma imermut akigitinneqartut qaffassin-

naagaat 2019-imiilli allanngortinneqarsimanngitsut. Pineqar-

poq innaallagissamut qaammaqqutinut aamma nukissiamut 

atorneqartumut kilowatttime-mut (kWh) 10 oorimik qaffaaneq 

aamma imermut kubikmeterimut ataatsimut 20 oorinik qaffaa-

neq. Inaallagissamut aamma imermut akigitinneqartut nutaat 1. 

februaari 2023-mi atuutilissapput.

Pisisarfiit

Nukissiorfiit suliffeqarfittut angissusia pissutaalluni Nukissiorfiit 

periarfissaqartanngillat annertussuseq tunngavigalugu nunani 

allani suliffeqarfittut angisuutut isumaqatigiissuteqarsinnaa-

neq. Tamanna piviusumik imatut paasineqassaaq tamatiguun-

ngitsoq pisinermut aamma akinut tunngatillugu atugassariti-

taasut assigiimmik pitsaassusillit Nukissiorfiit angusinnaasan- 

ngilai. Taamatuttaaq pisisarfiit najugaqarfinni arlalinni killeqar-

put, tamanna pissutigalugu soorlu assersuutigalugu Nukissior-

finnut sanaartornermik suliaqarneq akisunerulersinnaavoq. 

Taamaattumik ataatsimoortumik Nukissiorfiit sulissutigaat pisi-

sarfinni piukkunnaatilinni ikinnerusuni pingaaruteqarneruler-

nissani aammattaaq nunami maani piginnaasunik aamma aki-

nut unammillersinnaasunik pisisarfinnik tunngaveqalersinnaa-

nissap ineriartornera tapersersorlugu. Pisiaqarnermit pisiarisat 

tikinnissaasa tungaanut piffissaq sivisusinnaasarmat pisariaqar-

poq atortussanik tassanngaannaq atorneqartussanngorsin-

naasunik quersuarni peqartarnissaq, sumiiffillu arlallit nunami 

maani piffissami killilimmi umiarsuakkut tikinneqartarsinnaap-

put. Tamanna pilersaarusiornermi aammattaaq aqutsinermi 

immikkut piumasaqaataavoq annertooq, kiisalu nioqqutissat 

ingerlaarnerannut malinnaalluarnissamik kingoraartissat eq-

qarsaatigalugit taamatullu sanaartornermi suliniutit.

Nukissiorfiit inuiaqatigiit kalaallit innaallagissamik, kiassaa-
nermik aamma imermik pilersorpaat. Uagut oqariartuuterput 
tassaavoq suliffeqarfik inuuniarnermut akisussaaffeqartoq 
aamma piujuartitsisoq ingerlanniarlugu, avatangiisinut mia-
nerinnittoq kiisalu tamatumunnga ilutigitillugu inuiaqatigiit 
ineriartornerannut siuarsaasoq aamma inuit peqqinnissaan-
nut tapertaasoq. Tamatuma kingunerisaanik Nukissiorfiit 
siornatigut piujuartitsinermut isumasiuutini attatiinnarniar-
paat, tassa inuiaqatigiit, aningaasaqarneq aamma avatangiisit 
ataqatigiittut aamma imminnut pisariaqartittut. 

Nukissiorfiit 2022-mi FN-ip Nunarsuarmi Anguniagaani sisa-
mani qitiutitsinini aalajangiusimavaat: 

 Nunarsuarmi anguniagaq 6
 Imeq imerneqartussaq minguitsoq

Kalaallit Nunaanni innuttaasut ataasiakkaat ullut tamaasa imeq 

aamma nukissiaq Nukissiorfinneersoq pisariaqartippaat. Taa-

maattumik aammattaaq erngup imerneqartussap pitsanngor-

sarnissaa aallussilluta sulissutigaarput.

Imermik Imerneqartussamik 
Uppernarsaatitalimmik Isumannaallisaaneq (DDS)

Erngup imerneqartussap pitsaassusiata ingerlavia tamakkerlu-

gu qulakkeerneqarpoq, Nukissiorfiit imermik imerneqartussa-

mik isumannaallisaanermut (DDS) nalinginnaasut malimmagit. 

Tamanna imatut paasineqassaaq imeq inuussutissatut passun-

neqartarneratut. Nukissiorfiit sumiiffinni tamani DDS pillugu 

ilinniartitsivoq aamma atuutilersitsivoq, taamaattorli nunaqarfiit 

ataasiakkaat suli tikinneqarnissaat periarfissaasimanngilaq, taa-

maaliornikkullu aarlerinaatilinnik nalilersuilluni, taakkunani  

ingerlatsinermik sulisut ilinniartinneqarput aallartitsinissaq siu-

nertaralugu. Nukissiorfiit pilersuinernik Mittarfeqarfinnit tigusi-

neranut atatillugu 2023-mi aarlerinaatilinnut nalilersuinerit  

ingerlanneqassapput, tamatumunnga ilutigitillugu sulisut DDS 

pillugu ilinniartinneqassapput. 

Ullut unnuallu qalatitseqqaaqqusisarnerit

Nukissiorfiit ukiuni arlalinnit ullut unnuallu qalatitseqqaaqqusi-

sarnerit Kalaallit Nunaanni ukiumut qanoq amerlatiginersut na-

lunaarsortarpaat. 2022-mi ullut unnuallu qalatitseqqaaqqusi-

sarnerit 727-nik amerlassuseqarpoq, tamanna 2021-mit 17  %-t 

missaannik pitsanngoriarneruvoq. Nukissiorfiit erngup aqqu-

taanik ilaalu ilanngullugit pitsanngorsaanernik kinguaattooqqa-

voq, tamanna tassungarpiaq sunniuteqarpoq. Taamaattorli ul-

lut unnuallu qalatitseqqaaqqusisarnerit oqariartuuteqanngillat 

taamaattoqartarnerini inuit qanoq amerlatigisut eqqorneqar-

tarnerinik, tamannami uuttorneqartanngimmat tassa illoqarfik 

3.000-inik inuttaasoqartoq imaluunniit nunaqarfik 50-inik in-

nuttaasoqartoq eqqorneqarnersoq. 

Imermik pajuttarneq

Nukissiorfiit 2022-mi 110.000-it missaannik imermik biilersuar-

nik pajuttarneq aqqutigalugu immiivoq.

Erngup imerneqartussap pitsanngorsarneqarneranut atatillugu 

aamma imeq imerneqartussaq minguitsoq atuisunut tamanut 

qulakkeerniarlugu Nukissiorfiit ingerlaavartumik ilaatigut sulis-

sutigaat biilersuit atorlugit imermik pajuttarnerup pitsanngor-

sarnissaa. Nukissiorfiit naatsorsuutigaat ukiut ingerlanerini 

imermik sullittakkanut assartuisarnerup annikillinissaa, erngup 

pitsaassusia atuisartunut pitsaanerulersinniarlugu.

 

  Nunarsuarmi anguniagaq 7
 Piujuartitsinermik nukissiaq

Nukissiorfiit 2022-mi Kalaallit Nunaanni illoqarfiit aamma nuna-

qarfiit 74 %-tii nukissiamik piujuartumik pilersorpaat. 

Nuup eqqaani Utoqqarmiut Kangerluarsunnguani imermit nu-

kissiorfiup allineqarnissaata saniatigut aamma Qasigiannguit/

Aasiaat eqqaanni imermit nukissiorfiup pilersinneqarnissaata 

saniatigut, Nukissiorfinnit kissaatigineqarpoq mingutsitsinngit-

sumut ikaarsaariartornerup pitsanngornarneqarnissaa. Angu-

niagaq tamanna iluatsinniarlugu Nukissiorfinnit aammattaaq 

periarfissat suunersut nukissiuutinik ataavartunik (VE) mikisunik 

sananissaq misissorniarpaat. 

VE mikisut nunaqarfinni aamma illoqarfinni mikinerusuni in-

naallagissiorfinnut dieselitortunut tapertassatut naatsorsuutigi-

neqarput, taakkunani innaallagissiorfiit dieselitortut 100  %-imik 

ataavartumik nukissiornermut atortunik taarsernissaat aningaa-

satigut tunngavissaqanngippat. Naak VE mikisut innaallagissior-

finnik dieselitortunik tamakkiisumik taarsiinngikkaluarlutik, uu-

liamik dieselimik atuineq annikillisissavaat taamatullu CO
2
-mi 

aniatitsineq. VE atortuni mikisuni unamminartoq tassaavoq suli 

aningaasartuuteqarnarnerunertik annertuumik nukissiamik 

nioqqutissiornermit.

Misissuinerit ingerlanneqarput tulleriiaarineq imaattoq malillu-

gu: Sumiiffimmi pineqartumi periarfissaq qanoq ittuua. Suna 

akikinnerpaajua kWp-mik ataatsimik nioqqutissiornermi. Kiisalu 

suna akikinnerpaava CO
2
-mik aniatitsinermik pinngitsoortitsi-

nermi.

Tulleriiaarinerit taaneqartut aammattaaq suliffeqarfimmi sumi 

inissisimaneq apeqqutaatinnagu isumalluutinik atugassanik 

atuinerup pitsanngorsarneqarnissaa aamma CO
2
-mik aniatitsi-

nermik sapinngisamik annikillisitsinissaq aningaasaliissuteqar-

nermi ataatsimi, tassa ilumut pilersinniarlugu nunaqarfinni 

aamma illoqarfinni mikinerusuni piujuartitsinermik aaqqiinerit 

naleqqunnerpaat aaqqiissutiginiarlugit. 

Nukissiamut ataavartumut mikisunut (VE) sanaartukkat aaqqiis-

sutissat pitsaanerpaat nassaariniarlugit Nukissiorfiit ukiuni arla-

qartuni nunaqarfinni arlalinnik VE-t assinngitsut misilittarsima-

vaat. 

Imermit nukissiorfiit mikisut

Nukissiorfiit 2020-mi mikisumik imermit nukissiorfiliornissamut 

misissueqqaarnerit Kulusummi aamma Narsarmijini ingerlap-

paat 2021-mi nalunaarusiaqartumik. Kulusummi 2022-mi nu-

nap sannaanik misissuineq ingerlanneqarpoq tassani paasiniar-

neqarluni imermit nukissiorfissamut mikisumut imilersuinissa-

mut qillerisoqarsinnaanersoq. Tamanna ajornanngippat taava 

imermit nukissiorfik Kulusummik aamma Kulusummi mittar-

fimmik nukissiamik mingutsinngitsumik 90  %-imik pilersuisin-

naavoq.

Narsarmijini 2022-mi kuumi kuup qanoq ingerlanera suli uut-

tortarneqarpoq. Uuttortaanerit ajunngillat aamma taakkua ta-

kutippaat naak ukiuugaluartoq taava tatsimi erngup kuunnera 

naammassaaq Narsarmijinit nukissiamik minguitsumik 

100  %-imik pilersuisinnaavoq, kiisalu taamaattoqarpat uulia 

100.000 literi ungavartinneqassaaq.  

Asaap 2022-p ingerlanerani amerikamiut imermit nukissiorner-

mut immikkut ilisimasallit peqatigalugit Kangerlussuarmi imer-

mit nukissiorfimmit mikisumit pilersitsinissamut misissueqqaar-

nerit ingerlanneqarput. Inaarutaasumik nalunaarusiornissaq 

maannakkorpiaq utaqqineqarpoq, kisianni paasineqarallartut 

ajunngitsutut isikkoqarput.

Seqerngup qinnguaanik katersuisutit 

Ullumikkut Nukissiorfiit seqerngup qinnuaanik katersuisartunik 

15-inik peqarpoq ikkussukkat katillugit 620 kW-mik sakkortus-

suseqarput. 2022-mi Qaqortumi aamma Alluitsup Paani seqer-

ngup qinnguaanik katersuisartunik ikkussuisoqarpoq, seqer- 

ngup qinnguaanik katersuisartut immikkut tamarmik 15 kW-up-

put. Aki kWp-mut ataatsimut allanngorarpoq sumiinnerat ape-

qqutaalluni, illut qaavi ikkussuiffigissallugit akikinnerput aamma 

nunami ikkussuineq oqimaassarlugit aamma sanaartorfigiu-

minarsaalluni akisunerulluni, akit nikerarput 12-22 tkr./kWp.

Anorimit nukissiaq

2022-mi aasap ingerlanerani Amerikami anorisaatinut immik-

kut ilisimasallit arlaqartut peqatigalugit Aasiaanni, Qeqertar-

suarmi, Sisimiuni aamma Sarfannguani anorimit nukissiaqaler-

nissamut periarfissanik misissuisoqarpoq. Inaarutaasumik nalu-

naarusiaq utaqqimaarneqarpoq. 

Sisimiuni anorisaatit misileraataasut marluk 2022-mi qajannaal-

lisaatinik pilersorneqarput massakkullu marluullutik ingerlallu-

tik. Anorisaatit ingerlanerat 2022-2023-mi ukiuunerani malin-

naaffigineqarluarpoq.  

Anorisaatinut marlunnut mikinerusunut 2022-mi aningaasaliis-

suteqartoqarpoq, ataaseq 6 kW aappaalu 15 kW. Anorisaatit 

Qalasersuarmi Kujallermi ukiut 30-t sinnerlugit ingerlasimapput 

soorlu Kalaallit Nunaanni anorisaatit marluk ingerlasimallutik. 

Anorisaat 6 kW Eqalugaarsunniippoq aappaalu 15 kW Ammas-

sivimmi ikkussorneqaleruttorluni. 

Kalaallit Nunaanni anorimit nukissiaq silap allanngorartarnera-

nit assut unamminartorsiortinneqartarsinnaavoq. Kalaallit Nu-

naata kitaani sineriaata kujataata pingajorarterutaani anorlera-

junneruvoq. Alla unamminartoq tassaavoq anorisaatit amerla-

2.000 

Nukissiorfiit imermit nukissiorfiutaasa 2022-mi avatangiiseq  
CO

2
-mik qajassuuppaa. Tassa Atlantikorsuaq ikaarlugu Tuukkap  

2.000-eriarluni angalaneratut.

Kangerlussuarmit Københavnimut 
timmisartornerit

nerpaartaat kiattuni akunnattumik anoreqartuaannartuni ator-

neqartarnissaannut ineriartortinneqarsimammata. Tamatuma 

kinguneranik anorisaatit qajannassusiat issittumi atugarisanit 

ajornartorsiortinneqartarput. 

Kalaallit Nunaanni attaveqaasersuutit amigaatigineqarnerannit 

kinguneqartumik sumiiffinni amerlasoorpassuarni ajornartor-

siutaavoq aamma aningaasaleerusussuseqartoqartariaqarluni, 

anorisaatit anginerit atortuisa ilaat assartornissaat ajornartor-

siutaammat. Tassunga ilanngullugit kivitsinermut atortut, biiler-

suit allallu anorisaatit anginerit ikkussornissaannut atatillugu 

atorneqartussat. 

Batteriinut toqqorsivik (BESS)

Batteriinut toqqorsiveqarneq pitsaasorujussuuvoq, kisianni aki-

sulluni, sarfaliornermi sinneruttup toqqornissaanut teknikikkut 

aaqqiissutitut. Atajuaannartumik nukissiorfiinnaanngitsunit (VE-

nit) kisianni aammattaaq dieselitortunit sarfaliortunit, ingerlatsi-

nermut nal. akunnerpassuit dieselitortunit generatorinut ator-

neqartut sipaarutigineqartarmata. 2022-mmi batteriinut toq-

qorsivik 64 kWh Kangerlummi seqerngup qinnguaanik kater-

suisartut innaallagissiorfimmut pisiarineqarpoq, batteriinut toq-

qorsivik 2023-mi upernaakkut ikkussornissaa naatsorsuutigine-

qarpoq.   

 Nunarsuarmi anguniagaq 13
  Silaannaap allanngoriartorneranut  

iliuuseqarneq

Atajuaannartumit nukissiap annertunerpaartaa Nukissiorfiit Ka-

laallit Nunaanni pilersuinerminut atugaa imermit nukissiorfim-

mit pivoq. Nunami pilersuinermut aqqutitigut attaveqaasersuu-

teqarnerup ataqatigiinnerata killeqarnera pissutigalugu taman-

na CO
2
-mik aniatitsinermi illoqarfiit/nunaqarfiit ataasiakkaarlu-

git assigiinngissuteqarnerujussuarmik kinguneqarpoq. Imermit 

nukissiorfeqartut illoqarfiit kWh-mut CO
2
-mik aniatitsisarnerat 

annikinnerujussuuvoq illoqarfinnit dieselitortunik generatorilin-

nit. Ataani titartakkap takutippaa imermit nukissiaq tassaasoq 

nunami maani CO
2
-mik aniatitsinerup annikillinissaanut aaq-

qiissutaasoq pitsaanerpaaq. 

 Nunarsuarmi anguniagaq 13
 Suleqatigisanik peqateqarneq

Kalaallit Nunaanni kisiartaallutik imermik aamma nukissiamik 

pilersuisuusutut mingutsitsinngitsumut ikaarsaariartornermi 

salliunissartik pisussaaffittut Nukissiorfinnit isigineqarpoq. Nu-

natsinni suliffeqarfiit allat nioqqutissiornertik piujuaannartitsi-

nerusunngortissagunikku annikinnerusumillu CO
2
-mik aniatit-

sillutik Nukissiorfiit atajuaannartumik nukissiamik aalaakkaasu-

mik pilersuisarnissaat piumasaqaataavoq.  

Taamaattumik assigiinngitsunik suleqateqarneq ingerlappar-

put. 

 

2022-mi aasap ingerlanerani misissuineq qulequtalik ”Clean 

Energy Technology Applications for Small Settlements” inger-

lanneqarpoq, tassani brændselsceller Ammassivimmi, Eqalu-

gaarsunni, Qeqertarsuatsiaani, Sarfannguani, Ikerasaarsummi, 

Qeqertami aamma Uummannami atorneqarsinnaanerannut 

periarfissat misissorneqarlutik. Nalunaarusiap inaarutaasup feb-

ruaarimi 2023-mi naammassineqarnissaa naatsorsuutigineqar-

poq. Misissuineq ingerlanneqarpoq aningaasalersorneqarlunilu 

US Department of State suleqatigalugu. 

Tamatuma saniatigut Nukissiorfiit Qaanaami suliniummi peqa-

taavoq qulequtaqartumi: ”Modeling a sustainable energy tran-

sition in northern Greenland: Qaanaaq case study”. Suliniut 

taanna kr. 17,6 mio.-inik National Science Foundation-imit  

aningaasalersugaavoq ukiunut sisamanut atuuttussamik.

Taamatuttaaq 2022-mi ARENA kalaallinit peqataaffigineqarpoq: 

Arctic Remote Energy Networks Academy. Nukissiorfiit tulluu-

simaarutigaat University of Alaska-mit, Fairbanks aamma Alaska 

Center for Energy and Power-imit sukumiisumik toqqaasoqar-

neratigut, teknikimut immikkut siunnersorti Niels Erik Hagel-

qvist Kalaallit Nunaannit kisiartaalluni ingerlatamut tassunga 

pissanganartumut, katillugit 16-it peqataasussatut toqqarne-

qartumi, peqataatissallugu. 

ARENA-mik ingerlataq immikkut pilersaarusiugaavoq inunnut 

issittumi inuiaqatigiinni avinngarusimasuniittuni najugaqartu-

nut aamma suliaqartunut tulluarsagaalluni. Issittumi najukkani 

ataasiakkaani tikeraartarnermut ilaatillugu peqataasut ilisimasa-

minnik siammaasseqatigiipput, saqqummiussisarlutik kiisalu la-

boratoriemi aamma sannavimmi sulianik takutitsisarlutik, taa-

matut ARENA-mik ingerlataqarnermi maannakkut aamma nu-

taat nukissiamik suliaqartartut attaveqaqatigiinnerannik kingu-

neqarpoq. Ilikkakkat anguneqarput ilikkakkanik misilittagaqar-

nikkut, saqqummiussisarnikkut, oqalugiartarnikkut, mentore-

qarnikkut aamma issittumi tamaneersunit suliniutinik ineriartor-

titsinermi siuttuusut peqataallutik.

Tamatuma saniatigut ARENA 2022-mi peqataasut, on-site (su-

miiffimmi) pingasoriarlutik ataatsimiinnerni, Canadami, Alaska-

mi aamma Islandimi nukissiorfinnut alakkaapput. Nukissiorfin-

nut alakkaanerni atajuaannartumik nukissiaqarneq aamma nu-

kissiorfiit hybridiusut immikkut qitiutinneqarput, atajuaannartu-

mik nukissiaqarfiit assigiinngitsut nukissiat nalinginnaasunut 

atorlugit suleqatigiissinneqarlutik.

NUKISSIORFIIT SULIFFEQARFIUP ILUANIT

Suliffeqarfiup ineriartortinnera

2022-mi sulisut ineriartortinnissaat Nukissiorfinni qitiutinne-

qarpoq, MUS-imik periuseq nutaaq, Umimmak, qullersaqar-

fimmi immikkoortortaqarfinni marlunni misilerarneqarluni, 

naatsorsuutigineqarporlu suliffeqarfimmi tamarmi upernaak-

kut 2023-mi atuutilersinneqarnissaa. 

Tassunga ilanngullugu suliffeqarfiup akunnattumik atorfillit 

aqutsisut pikkorinnerulersinnissaat qitiutissimavaa, ukiakkullu 

2022-mi modulit marluk Nukissiorfiit suliffeqarfiup iluani 

teamlederinut ilinniartitaanerat ingerlanneqarluni qulequtallit 

”Sulisunik aqutsineq” aamma ”Ulluinnarni angusaqarfiulluartu-

mik aqutsineq”. Modulit pingajuat ukiakkut 2023-mi pilersaaru-

tigineqarpoq ingerlanneqarnissaa qulequtalik ”Iliuuseqartitsi-

nissamik siunertaqarluni aqutsineq”. 

2022-mi sulisussarsiorneq pilersaarusiukkamik qitiutinneqar-

neruvoq, ingammik ingerlatsinermi sulisut nikinnerat pisussaq 

piareersimaffiginiarlugu. 

Tassunga atatillugu Nukissiorfiit kalaallit aamma danskit ilin-

niarfiini aamma nittarsaassinermi peqataalluartarsimapput, 

soorlu aamma Nukissiorfiit Sisimiuni maskinmesterinngorniar-

fimmi, kiisalu KTI-mik, Skive Collegemik suleqateqarnissaq qi-

tiutissimagaat aamma Nordisk Folkecenterimik innaallagissa-

mik pilersuinermik ilinniartitaanerup annertusineqarnissaa pil-

lugu, tamanna atajuaannartumik nukissiaq pillugu modulimik 

ataatsimik ilallugu. Ilinniartitaaneq 2022-mi pilersaarusiorne-

qarpoq, ilinniartussallu siulliit 2024-mi upernaakkut aallartin-

nissaat naatsorsuutigineqarpoq.  

Nukissiorfiit 2022-mi ingerlatsinermi pitsaanerulersitsinissa-

mut pisariaqartitsineq misissuiffigaat, tamannalu tunngavigalu-

gu innaallagissamik pilersuinermut montørinngorniarnermi 

holdit marluk 2023-mi modulimik siullermik ingerlatsinissaan-

nut ilanngutsissimallugit aamma atajuaannartumik nukissiaq 

pillugu modul 2-p 2024-mi ingerlannissaanut. 

 

Suliffiup pitsaasuunissaanut suliaqarnerput 

Nukissiorfiit qitiutitaraat atorfilinnut killiliussanik pitsaanerpaa-

mik atugaqartitsinissaq, aamma Nukissiorfiit Sulisoqarnermut 

Aqutsisoqarfia, HR, ataavartumik suliaqartarpoq sulisut ilorrisi-

maarnerisa pitsaanerulersinnissaat anguniarlugu.

Taamaattumik Nukissiorfiit ukiuni arlalinni ukiumoortumik suli-

sut ilorrisimaarnerannik misissuineq, MTU, ingerlattarpaat ta-

matumunnga iliuuseqarnerup angusaqarfigilluarniarlugu. 

Nukissiorfinni naligiissitaaneq

Arnat angutillu suliffeqarfiup iluani aamma avataanit sulisussar-

siortarnermi naligiissinneqarput, aamma Nukissiorfinni akissar-

siat aalajangersaaffigineqarneranni kingornatigullu sulisunik ine-

riartortitsinermi naligiissinneqartarlutik. 

Nukissiorfiit sulisussarsiorluni avammut saqqummiussinermi in-

nersuussutigaat kikkut tamarmik, suiaassuseq, qanoq ukioqar-

neq, sumi inunngorsimasuuneq il.il. apeqqutaatinnagit atorfin-

nut inuttassarsiuunneqartunut qinnuteqartarnissaat. Nukissior-

fiit kissaatigaat sulisoqarnissaq avataani inuiaqatigiinni pissutsit 

assigalugit, tamatumunnga ilutigitillugu assigiinngiiaassuseqar-

nermik siuarsaaneq.  

Nukissiorfinni napparsimalluni 
suliartortannginnermut iliuuseqarneq

Nukissiorfiit 2021-mi immikkut qitiutillugulu iluatsilluarpaat 

napparsimalluni suliartortannginnerit ikilisinneqarnerat.

Suliffeqarfik 2022-mi tamatumunnga tunngasumik suliaqar-

poq, suleqatigiinnillu pilersitsisoqarpoq sulisunik aqutsisut 

ataasiakkaat qaammammut ataasiarlutik immikkoortortaqar-

fimminni napparsimalluni suliartortannginnerit pillugit nalu-

naarusiamik pisarlutik. 

Nalunaarusiami napparsimallutik suliartortanngitsut sulisunit 

erseqqissaatigineqartarput killissarititaasoq 6 procentiusoq 

qaangerneqarsimappat, tamatuma kingornatigut aqutsisoq 

ilorrisimaarnermut oqaloqatiginninnermik malitseqartitsisarlu-

ni.

Periutsimut siunertaavoq sulisup ilorrisimaarnera pillugu siusis-

sukkut oqaloqatiginnittarnissap qulakkeernissaa, taamatut su-

liffeqarfimmi sulisut sulisoriinnarnissaannut piumasaqaatit pit-

saanerpaat pilersinneqassammata.

Sulisut ilorrisimaarnerannik  
misissuineq (MTU) 2022

2021-mi Nukissiorfinni MTU-mik misissuinermi ikinnerusut 

akissuteqarnerat misigivaat, tamannalu tunngavigalugu 2022-

mi HR immikkut inissisimatinneqarpoq aqutsisut MTU-mi pe-

qataanerulersinnissaannut, ilaatigullu MTU-mik 2022-mi inger-

lataqarnermi akissutit misissornissaannut inernilernissaannullu 

erseqqissunik iliuuseqarnissamut pilersaarusiornissaq siunerta-

ralugu, taamatut suliffeqarfimmi sulisut ilorrisimaarnerulerne-

rannut ilaasinnaammata taamaalillunilu aammattaaq akissute-

qarnermut procenti qaffanneqarluni. Sulinermik nuannarisa-

qarneq aamma tatiginninneq killeqartumik kinguariaraluartut, 

tamanna Nukissiorfinni aqutsisunit soorunalimi soqutigineqar-

poq. 

Taamaattumik 2023-mut iliuuseqarnissamut pilersaarutit an-

nertunerusumik qitiutinneqarput, suliffeqarfimmi aqutsisut er-

seqqissunik suliaqarnernik aamma iliuuseqarnermik misissui-

nermi sulisut sunniuteqarnissaannik aamma peqataatinneqar-

nissaannik qulakkeerinnissallutik.   

Sulisut ilorrisimaarnerannik 2023-mi misissuinerup (MTU) taku-

tippaa Nukissiorfiit atorfiup imarisaa, suleqatigiinneq aamma 

tatiginninneq pillugit qaffasittumik nalilerneqartut, suliffeqar-

fiullu siunissami tamakku qitiutinniarpai, ilisimalluarneqarmat 

atorfiup imarisaa taannarpiaasoq sulisut suliuaannarnissaannut 

pingaaruteqarluinnartuusoq. 

Suliffeqarfimmi namminermi ingerlatitseqqittarneq attaveqa-

qatigiinnerlu qitiutinneqarnerat annertusineqassaaq neriuutigi-

neqartutullu pitsaanerulersinneqassallutik ukioq manna 2023-

mi arlalinnik iliuuseqarnikkut, tassunga ilanngullugu aqutsisuni 

attaveqaqatigiinneq. Aqutsisut ineriartortinneqarnerat Nukis-

siorfinni piginnaanngorsaalluni Ineriartortitsinermi ataatsimut 

isigalugu Nukissiorfinnut qitiutinneqartutut immikkoortinne-

qarpoq.  

Mio. kr. 2022 2021 2020 2019 2018

NAATSORSUUTITIGUT ANGUSAT

Ilanngaaseereerluni kaaviiaartitat 806,4 787,7 817,8 749,4 781,9

Nioqqutissiornermi atukkat -165,0 -184,9 -196,7 -178,8 -196,2

Ingerlatsinermut aningaasartuutit -368,8 -373,0 -361,0 -371,3 -368,8

Nalikilliliinerit -172,8 -292,6 -334,4 -123,0 -127,0

Erniat -70,7 -75,6 -78,6 -81,3 -85,4

Ukiumi pineqartumi angusat 29,1 -138,3 -152,9 -5,0 4,6

OQIMAAQATIGIISSITNEQ

Naliliutit sanaartugaanngitsut 3,6  5,4   0,5  1,5 

Naliutit sanaartukkat  2.837,0  2.845,0  3.007,0  2.841,4  2.773,3 

Kaaviiaartitsinermi naliliutit 361,8  316,5  293,0  226,5  246,6 

Nammineq aningaasaatit 1.493,4  1.464,2  1.602,5  1.371,2  1.376,2 

Akiitsut piffissami sivisuumi akilersugassat  1.537,0  1.547,0  1.557,7  1.527,3  1.480,0 

Oqimaaqatigiissitsinerup katinnera  3.202,4  3.166,9  3.300,0  3.068,4  3.021,3 

ANINGAASAT KAAVIIAARTINNEQARNERAT

Ingerlatsinikkut ingerlanneqartut 184,6  192,8  147,8  111,8  165,1 

Aningaasalersuinikkut ingerlatat -163 -136,0 -115,3 -190,1 -190,2 

Aningaasaliissuteqarnikkut ingerlatat 15,8 -103,9  24,5  83,2  18,7 

Aningaasat tigoriaannaat allannguutaat 37,4 -47,0  57,0  4,9 -6,5 

KISISISIT PINGAARNERIT AAMMA  
KISITSISIT NAJOQQUTASSAT

Mio. kr. 2022 2021 2020 2019 2018

KISITSISIT NAJOQQUTASSAT

EBITDA 272,6  229,9  260,2  199,3  217,0 

Ukiumi pineqartumi angusat 29,1 -138,3 -152,9 -5,0  4,6 

Iluanaaruteqarsinnaanerup annertussusia 3,1 % -1,9 % -2,3 % 2,5 % 2,4 %

Akiliisinnaassuseqarneq 46,6 % 46,2 % 48,6 % 44,7 % 45,5 %

Nukissiorfiit ilanngaaseereerluni Landskarsip tigoriaannaataanut sunniutai -13,8 114,4 -25,2 -74,1 -10,4

KISITSISIT TAKUSSUTISSAT

Innaallagiaq atuisunut nalinginnaasunut tunisaq (GWh) 218 210 207 196 199

Innaallagiaq aalisakkerivinnut tunisaq (GWh) 35 35 34 39 39

Imeq atuisunut nalinginnaasunut tunisaq (mio. m3) 2,9 2,6 2,6 2,5 2,5

Imeq aalisakkerivinnut tunisaq (mio. m3) 2,2 2,4 2,6 2,4 2,3

Innaallagiaq kiassaanermut aamma ungasianit kissaaneq tunisaq  (GWh) 350 332 342 315 342

Sulisut amerlassusiat (piffissaq tamaat sulisut) 393 416 437 405 395

AQUTSISUT OQAASEQAATAAT

Ulloq manna Nukissiorfiit ukiumoortumik nalunaarusiaat uki-

umut naatsorsuusiorfiusumut 

1. januaari 2022-31. decembari 2022-mut oqaluuseraavut aam-

ma akuersissutigalugit.

Ukiumoortumik nalunaarusiaq Namminersorlutik Oqartussat 

suliffeqarfiutaasa nammineertitat naatsorsuusiortarnerat pil-

lugu Namminersorlutik Oqartussat nalunaarutaat nr. 24, 22. de-

cember 2017-imeersoq naapertorlugu saqqummiunneqarput.

Nalunaarummi aalajangerneqarpoq ukiumoortumik nalunaaru-

siaq Kalaallit Nunaanni ukiumoortumik naatsorsuusiortarneq 

pillugu peqqussut qaqugukkulluunniit atuuttoq tunngavigalugu 

saqqummiunneqartassasoq, tassani allaanerusutit, suliffeqarfi-

up namminersorlutik oqartussanit pigineqarata malitsigisaanik 

tunngaveqartut malillugit, tassa inuiaqatigiinnit mianerinninnis-

sat aallaavigalugit ingerlanneqarmat immikkut inatsimmit ma-

leruagassiorneqarsimasoq.

Matumuuna uppernarsarparput::

•   Tassa ukiumoortumik nalunaarusiaq eqqortumik takus-

sutissiisoq, tassa imaappoq ukiumoortumik nalunaarusiami 

pingaaruteqartunik minitaqartoqanngitsoq imaluunniit kuk-

kusumik ilisimatitsisoqarnani.

•   Tassa iliuuserineqartut naatsorsuutit saqqummiunneqarne-

rannut ilaatinneqartut inatsisinik aamma najoqqutassanik 

allanik, kiisalu isumaqatigiissutinik aamma nalinginnaasu-

mik ileqqunik naapertuisut. 

•   Tassa suleriaatsinik pilersitsisoqarsimasoq taakkunatigut 

aningaasatigut ingerlatsinermi aningaasaliissutaasimasunik, 

ukiumoortumik nalunaarusiami ilaatinneqartunik naleqqut-

tumik aqutsisoqarluni. 

Ukiumoortumik nalunaarusiaq Inatsisartunit akuersissutigine-

qaqqullugu inassutigineqarpoq.

Nuuk, ulloq 31. marsi 2023

Nunalerinermut, Imminut Pilersornermut, Nukissiutinut 

Avatangiisinullu Naalakkersuisoqarfik

Natuk Lund Olsen

Naalakkersuisoqarfimmi  

pisortaaneq

Nukissiorfiit

Cicilie Senderovitz

CEO,

 Nukissiorfiit pisortaanerat

KUKKUNERSIUISUP ARLAANNAANUL- 
LUUNNIIT ATTUUMASSUTEQANNGITSUP  
OQAASEQAATAA
INATSISARTUNUT

Nu kis si or fiit u ki u moor tu mik naat sor suu taat u ki u mut naat sor-

suu si or fi u su mut 01.01.2022-31.12.2022-mut kuk ku ner si or pa-

vut, taak ku nun nga i laap put naat sor suu ti ti gut a ngu sat na lu naar-

sor ne qar ne rat, o qi maa qa ti giis sit si neq, a ni nga sa nik kaa vii aar tit-

si ne rup na lu naar sor ne qar ne ra, nas su i aa tit kii sa lu  naat sor suu si-

or ner mi pe ri u seq a tor ne qar toq qup per ne rit 35-mit 51-i mut. 

Ukiumoortumik naatsorsuutit Namminersorlutik Oqartussat 

suliffeqarfiutaasa nammineertitat naatsorsuusiortarnerat pillugu 

Namminersorlutik Oqartussat nalunaarutaat nr. 24, 22. decem-

ber 2017-imeersoq (matuma kingornatigut nalunaarut) naaper-

torlugu saqqummiunneqarput. Nalunaarummi aalajangerneqar-

poq ukiumoortumik nalunaarusiaq ukiumoortumik naatsorsuu-

siortarneq pillugu peqqussut qaqugukkulluunniit atuuttoq naa-

pertorlugu saqqummiunneqartassasoq, tassani allaanerusutit, 

suliffeqarfiup namminersorlutik oqartussanit pigineqarata malit-

sigisaanik tunngaveqartut malillugit, taakkua immikkut inatsit 

tunngavigalugu maleruagassiorneqarmata. 

Uagut isumaqarpugut ukiumoortumik naatsorsuutit suliffeqar-

fiup pigisanik nalilinnik, akiitsuinik aamma aningaasaqarnikkut 

inissisimaneranik 31.12.2022 killigalugu eqqortumik takussutis-

siissut, aammattaaq ingerlatsiviup ukiumi naatsorsuusiorfiusumi 

01.01.2022-31.12.2022-mut ingerlatsinermini angausai Nammi-

nersorlutik Oqartussat suliffeqarfiutaasa nammineertitat naat-

sorsuusiortarnerat pillugu Namminersorlutik Oqartussat nalu-

naarutaat nr. 24, 22. december 2017-imeersumut naapertuuttut, 

tassani allaanerusutit, suliffeqarfiup namminersorlutik oqartus-

sanit pigineqarata malitsigisaanik tunngaveqartut malillugit, taak-

kua immikkut inatsit tunngavigalugu maleruagassiorneqarmata.

Inerniliinissamut tunngaviusoq

Kukkunersiuinerput ingerlapparput nunat tamalaat akornanni 

kukkunersiuineq pillugu maleruagassat nalinginnaasut tunnga-

vigalugit aamma piumasaqaatit suli allat Kalaallit Nunaanni 

atuuttut tunngavigalugit, aammattaaq pisortat suliffeqarfiu-

taannit kukkunersiuinermi nalinginnaasut tassami kukkunersiui-

neq nalunaarut naapertorlugu ingerlanneqarmat. Taakku male-

ruagassat nalinginnaasut malillugit uagut akisussaaffipput aam-

ma piumasaqaatit kukkunersiuisup oqaaseqaataani immikkoor-

tumi uani “Kukkunersiuisup naatsorsuutinik kukkunersiuinermi-

ni akisussaaffia” nassuiaassutigineqarput. Ingerlatsiviummut at-

tuumassuteqanngilagut nunat tamalaat akornanni kukkuner-

siuisunut ileqqorissaarnissamut maleruaqqusat naapertorlugit 

(IESBA’s Etiske regler – [IESBA-p Ileqqorissaarnissamut male-

ruaqqusai]) aamma piumasaqaatit suli allat Kalaallit Nunaanni 

atuuttut tunngavigalugit, taamatuttaaq uagut maleruaqqusat 

aamma piumasaqaatit taakkua naapertorlugit ileqqorissaarnis-

samut pisussaaffigut naammassillutigit. Uagut isumarput malil-

lugu kukkunersiuinermi uppernarsaasiineq naammattoq angu-

neqarpoq aamma inerniliinissatsinnut tunngavissatut naleq-

quppoq. Uagut isumaqarpugut kukkunersiuinermi uppernar-

saat anguneqartoq naammattoq aamma uagut inerniliinitsin-

nut tunngavigissallugu atorsinnaasoq.

Kukkunersiuinermut tunngatillugu pissutsit  
erseqqissaatigineqartut

Nukissiorfiit ilanngussat 1-2 naatsorsuutinut ilannguppaat. Ilann-

gussat taakkua ukiumoortumik naatsorsuutit kukkunersiorne-

qarneranni ilanngunneqanngillat. 

Aqutsisut ukiumoortumik  
naatsorsuutinut akisussaaffiat

Aqutsisut akisussaaffigaat ukiumoortumik naatsorsuutit nalu-

naarut naapertorlugu eqqortumik takussutissiisut suliarissallu-

git. Taamatuttaaq aqutsisut akisussaaffigaat suliffeqarfimmi 

namminermi misissuisarnerit, ukiumoortumik naatsorsuutinik 

eqqortumik takussutissiisunik pingaarutilinnillu kukkusumik 

paasissutissiinngitsumik suliaqarnissamut aqutsisunit pisaria-

qartutut isigineqartut, tamanna peqqusersiornermik imaluun-

niit kukkunermik tunngaveqaraluarpalluunniit.

Ukiumoortumik naatsorsuutit suliarineqarnerannut atatillugu 

aqutsisut akisussaassuseqarfigaat suliffeqarfiup ingerlatsiner-

minik ingerlatsiinnarnissaminut piginnaaneqarnera nalilissallu-

gu, ilisimatitsissutigissallugit pissutsit ingerlatsinermik ingerlatit-

seqqinnissamut tunngasut, tamanna naleqquppat, aammat-

taaq ukiumoortumik naatsorsuutit suliarissallugit ingerlatseq-

qiinnarnissaq tunngavigalugu naatsorsuusiornermut periutsit 

tunngavigalugit, imaanngippat aqutsisut siunertaralugu suliffe-

qarfiup akiliisinnaajunnaarluni uniinnarnissaa, ingerlatsineq 

unissanersoq imaluunniit allamik piviusumik periarfissaqann-

ginnersoq taamaaliornissarlu kiserngorulluni.

Kukkunersiuisup ukiumoortumik naatsorsuuti-
nik kukkunersiuinermini akisussaaffiat

Uagut anguniagarput tassaavoq annertunerpaamik qularnaar-

niarlugu ukiumoortumik naatsorsuutit tamakkiisumik isigalugit 

pingaarutilinnik kukkusumik ilisimatitsinnginnerat, tamanna pe-

qqusersiornermik imaluunniit kukkunermik tunngaveqaraluar-

palluunniit, kiisalu kukkunersiuisut oqaaseqaataannik inernilii-

nertalimmik tunniussinissarput. Annertunerpaamik qularnaa-

rinninneq tassaavoq qularnaarinninneq qaffasissoq, kisianni 

kukkunersiuineq tamanna nunani tamalaani maleruaqqusat 

nalinginnaasut malillugit aamma piumasaqaatit suli allat Kalaal-

lit Nunaanni atuuttut tunngavigalugit suliarineqartoq, aammat-

taaq pisortat suliffeqarfiutaannik kukkunersiuinermi nalingin-

naasut tunngavigalugit, annertuumik kukkusumik ilisimatitsi-

nermik, taamaattoqarsimappat, tamatigut qulaajaarsinnaanera-

nik qularnaarinerunngilaq. Kukkusumik ilisimatitsineq peqqu-

sersiornermik imaluunniit kukkunermik tunngaveqartumik pi-

lersinnaavoq aamma pingaaruteqartutut isigineqarsinnaavoq 

tupigisassaanngitsumik naatsorsuutigineqarsinnaappat, taakku 

ataasiakkaarlutik imaluunniit ataatsimoorlutik aningaasaqarner-

mut tunngatillugu aalajangiinernut sunniuteqarpata, naatsor-

suutinik atuisuusut ukiumoortumik naatsorsuutit tunngavigalu-

git aalajangiinerannut.

Kukkunersiuinitsinnut atatillugu nunani tamalaani maleruaq-

qusat nalinginnaasut malillugit aamma piumasaqaatit suli allat 

Kalaallit Nunaanni atuuttut, ammattaaq pisortat suliffeqarfiu-

taannik kukkunersiuinermi nalinginnaasut tunngavigalugit in-

gerlanneqartumi, suliatigut nalilersuineq ingerlattarparput 

aamma kukkunersiuinerup ingerlanneqarnerani ilinniakkavut 

tunngavigalugit qularnartoqartitsineq atortarparput. Tamakku 

saniatigut: 

•  Ukiumoortumik naatsorsuutini paasiniartarparput aamma 

nalilersortarlutigu pingaaruteqartumik kukkusumik ilisimatit-

sisoqarsinnaaneranut nalorninartuusinnaasoq, tamanna pe- 

qqusersiornermik imaluunniit kukkunermik tunngaveqara-

luarpalluunniit, kukkunersiuinermi ingerlatsinerit ilusilersor-

tapavut aamma ingerlattarlutigik tamakkunani nalorninar-

tuusinnaasut qisuariarfigalugit aammattaaq kukkunersiui-

nermi uppernarsaaneq angusarparput, naammaginartus-

saasoq aamma atorneqarsinnaasussaq inerniliinissatsinnut 

tunngavigineqarsinnaasutut. Pingaarutilinnik kukkusumik 

ilisimatitsinerit peqqusersiornermik pissuteqartut paasinn-

ginnissaannut nalorninartut annertunerupput pingaarutilin-

nik kukkusumik ilisimatitsinernut kukkunermik pissuteqartu-

nut naleqqiussilluni, tassa peqqusersiornernut ilaasinnaam-

mata peqquserlunniarluni peqatigiinniapilunnerit, peqqu-

serlulluni uppernarsaasersuusiornerit, piaaraluneerluni ilan-

ngussinnginnerit, salloqittaanerit imaluunniit suliffeqarfim-

mi namminermi nakkutilliinernik sumiginnaaneq.

•  Suliffeqarfimmi namminermi nakkutilliinermik kukkuner-

siuinermut paasinninneq angusarparput tassa kukkunersiui-

nermik naleqquttumik pissuseqartuusumik ingerlatsinernik 

ilusilersuisinnaanitsinnut attuumassuteqartoq, kisianni sulif-

feqarfiup namminerminni nakkutilliinerata pitsaassusia pil-

lugu inerniliinermik saqqummiussinissaq anguniarnatigu. 

•  Isummerfigisarpavut naatsorsuusiornermi periuseq aqutsi-

sunit atorneqartoq naleqquttuunersoq, taamatuttaaq naat-

sorsuutinut tunngatillugu aamma paasissutissanut taakku-

nunnga attuumassuteqartunut nalilersuineq aqutsisunit su-

liarineqarsimasoq naammaginartuunersut.

•  Inerniliigutta, tassa aqutsisut ukiumoortumik naatsorsuuti-

nik suli ingerlaqqinnissaq tunngavigalugu naatsorsuusior-

nermut periutsimik tunngaviusumik suliaqarsimanerat nale-

qquttuusoq, taamatuttaaq kukkunersiuinermut uppernar-

saanermik angusaq tunngavigalugu malunnaateqarluartu-

mik qularnartoqarnersoq pisunut imaluunniit pissutsinut at-

tuumassuteqartunik, tamakku suliffeqarfiup ingerlatsiner-

mik nangitsinissamut piginnaaneqarnerannik annertuumik 

qularnermik pilersitsisinnaallutik. Uagut inerniliigutta ma-

lunnaateqarluartumik qularnartoqarnera, taava uagut kuk-

kunersiuinermi oqaaseqaatitsinni tamanna pillugu paasis-

sutissat eqqumaffigeqqussavagut naatsorsuutini, imaluun-

niit paasissutissat taamaattut amigarpata inerniliinerput 

naleqqussassavarput. Uagut inerniliinitsinnut tunngaviuvoq 

kukkunersiuinermi uppernarsaat, kukkunersiuinitsinnut at-

siornitsinni qaammatisiutit ulluat taanna tikillugu angusar-

put. Taamaattorli siunissami pisut imaluunniit pissutsit sulif-

feqarfiup ingerlatsinerminik ingerlatsisinnaajunnaarnera 

kingunerisinnaavaat.

•  Isummertarpugut ataatsimoortumik saqqummiussineq, 

naatsorsuutit aaqqissuunerat aamma imarisaat, tamatu-

munnga ilanngullugit nassuiaatini paasissutissat aammat-

taaq naatsorsuutit ataaniittut nuussisarnerit aamma pisut 

naatsorsuutitigut imatut ersersinneqarnersut, tamatumun-

nga tunngatillugu eqqortumik takutitsillutik.

Aqutsisut qullersaanerusut attaveqaqatigisarpagut ilaatigut 

kukkunersiuinerup annertussusissaatut pilersaarut aamma pif-

fissami qaqugu ingerlanneqarnissaanut tunngatillugu aam-

mattaaq kukkunersiuinermi malugisavut malunnaateqarluar-

tut pillugit, tamatumunnga ilanngullugit suliffeqarfimmi nam-

minermi nakkutilliinermut amigaataajunnartut malunnaate-

qarluartut, kukkunersiuinitsinni paasisavut pillugit.

Aqutsisut nalunaarusiaat pillugu oqaaseqaat

Aqutsisut nalunaarusiaannut aqutsisut akisussaassuseqar-

tuupput.

Ukiumoortumik naatsorsuutit pillugit inerniliinitsinnut aqutsisut 

nalunaarusiaat ilanngunneqanngilaq, kiisalu aqutsisut nalunaa-

rusiaat pillugu sumilluunniit qularnaatsumik inerniliussamik sa-

qqummiussinngilagut. 

Kukkunersiuinitsinnut atatillugu uagut akisussaaffigaarput aqut-

sisut nalunaarusiaat atuassallugu aamma tamatumunnga atatil-

lugu, aqutsisut nalunaarusiaat pingaaruteqartutigut naatsor-

suutinut imaluunniit uagut kukkunersiuinitsinnut atatillugu ilisi-

malikkatsinnut naleqqutinnginnersoq imaluunniit allatigut pin-

gaaruteqartunik kukkusumik ilisimatitsinermik imaqarnersoq 

eqqarsaatigissallugu.

Tamatuma saniatigut uagut akisussaaffigaarput aqutsisut nalu-

naarusiaat ukiumoortumik naatsorsuusiortarnermut inatsimmi 

piumasaqaataasunik paasissutissanik ilaqarnersoq eqqarsaati-

gissallutigu. 

Suliarisimasarput tunngavigalugu uagut isumaqarpugut aqutsi-

sut nalunaarusiaat ukiumoortumik naatsorsuutinut naleqqut-

toq, kiisalu ukiumoortumik naatsorsuusiortarnermut inatsit 

tunngavigalugu piumasaqaataasut naapertorlugit suliarineqar-

simasoq. Aqutsisut nalunaarusiaanni pingaaruteqartunik kukku-

sumik ilisimatitsisoqarsimaneranik naammattuuinngilagut. 

 

 

 

INATSIT AAMMA MALERUAGASSAT ALLAT  
NAAPERTORLUGIT UPPERNARSAANEQ 

Inatsisinik – sukumiisumik tunngaveqarluni 
kukkunersiuineq aamma ingerlatsivinnik kuk-
kunersiuineq pillugit oqaaseqaat

Inatsisinik sukumiisumik tunngaveqarluni kukkunersiuineq 

aamma ingerlatsivinnik kukkunersiuineq pillugit oqaaseqaat 

Aqutsisut akisussaaffigaat iliuutsit naatsorsuutinik saqqum-

miussinermi ilanngunneqartut aningaasaliissutitut nalunaaru-

tigineqartunut, inatsisinut aamma najoqqutassanut allanut 

aammattaaq isumaqatigiissutinut isumaqatigiissutigineqarsi-

masunut aamma nalinginnaasumik periutsinut naapertuut-

tuunerat. Aqutsisut aammattaaq akisussaaffigaat aningaasa-

qarnermut tunngatillugu tapiissutit aqunneqarnerisa mianeri-

neqarnerat tassa ukiumoortumik naatsorsuutinut ilanngunne-

qarsimasunut tunngatillugu. Tamatumunnga atatillugu aqutsi-

sut akisussaaffigaat atortunik aamma periutsinik pilersitsiso-

qarsimanera, taakkua sipaarniarnermut, nioqqutissiornermut 

aamma aallussilluarnermut tapertaassallutik.

Ukiumoortumik naatsorsuutinik kukkunersiuinitsinnut atatillu-

gu uagut akisussaaffigaarput inatsisinik – sukumiisumik tunn-

gaveqarluta kukkunersiuineq aamma ingerlatsivinnik kukku-

nersiuineq ingerlatsissallugit pisortat suliffeqarfiutaannik na-

linginnaasumik kukkunersiuinermi sammisat toqqakkat kuk-

kunersiussallugit. Inatsisinik – sukumiisumik tunngaveqarluta 

kukkunersiuinitsinni sammisat toqqarneqartut isumannaatsu-

mik misissortarpavut, iliuutsit misissorneqartut naatsorsuuti-

nik saqqummiussinermi ilaatinneqartut aningaasaliissutit pil-

lugu aalajangersakkanut, inatsisinut aamma najoqqutassanut 

allanut aammattaaq isumaqatigiissutinut isumaqatigiissutigi-

neqarsimasunut aamma nalinginnaasumik periutsinut tulluar-

tunut naapertuuttuunersut. Ingerlatsivimmik kukkunersiuinit-

sinnut atatillugu nalilersorparput isumannaatsuuneq anner-

tooq pigineqarnersoq atortunut, periutsinut imaluunniit iliuut-

sinut misissorneqartunut atatillugu, taakkua ingerlatsinermi 

aningaasaqarnikkut tapiissutit mianerineqarnersut aamma 

sammisanik ingerlatsinermi ukiumoortumik naatsorsuutinut 

ilaatinneqartunut atatillugu.

Suliarisarput ingerlassimasarput tunngavigalugu inerniliigutta 

isortartumik oqaaseqaateqarnissamut pissutissaqartitsisunik 

naammattuuilluta, taava tamakku oqaaseqaammi matumani 

nalunaarutigisussaavagut.

Tamatumunnga atatillugu malunnaateqarluartunik isortartumik 

oqaaseqaatissaqanngilagut.

Nuuk, ulloq 31. marsi 2023

Deloitte

Statsautoriseret Revisionspartnerselskab

CVR-nr. 33 96 35 56

Nukissiorfiit ukiumi 2022-mi angusai 29,1 mio. kr.-iupput 2021-

mi -138,3 mio. kr.-iusut.

Angusarineqartoq erniaqartitsinnginnermi aamma nalikilliliineq 

sioqqullugu (Aningaasartuutit allat ilanngunnagit) 272,6 mio. 

kr.-iuvoq, taamaalillunilu 2021-mut sanilliullugu 42,7 mio. kr.-

inik amerlanerullutik. 

Kaaviiaartitat pingaarnerit 701,2 mio. kr.-iupput, taamaalillutillu 

2021-mut sanilliullugu 21 mio. kr.-inik amerlanerullutik.

Kiassaanermut akigitinneqartut 1.9.2021-mi appartinneqarput, 

tamannalu ukiumut 2022-mut kaaviiaartitanut pitsaanngitsu-

mik sunniuteqarlutik ukiumi 2021-mi qaammatinut siullernut 

arfineq-pingasunut sanilliullugit 11,4 mio. kr.-inik. 

Innaallagissamik, imermik aamma kiassaanermik tunisinermi 

nikingassutit pitsaasut taamaalillutik 32,4 mio. kr.-inik suli tuni-

saqarnerunermik kinguneqarput ukiumut siulianut sanilliullugu. 

Ukioq 2021 kiangaatsiarpoq, ukiunut siuliinut sanilliullugu kias-

saanermut tunisaqarneq annikinnerulluni. Killormut 2022 nil-

lerpoq, tamatuma kinguneranik kiassaanermut siunertaqartu-

nut tunisaqarnerusimalluta. Tunisaqarneruneq kinguneqarpoq 

19,5 mio. kr.-inik amerlanerusunik kaaviiaartitaqarnermik. 

Innaallagissamut qaammaqqutinut aamma nukissiamut ator-

neqartumut tunisaqarneq aammattaaq 2022-mi annertusivoq. 

Qaffariaataasoq 3  %-p missaaniippoq kaaviiaartitsinermut sun-

niutaa 7,6 mio. kr.-nit missaaniilluni. Atuisartut nalinginnaasut 

taamaallaat qaffattoqarneranut pissutaapput.

 

Imermik tunisaqarneq qaffariarpoq 5,3 mio. kr.-inik kaaviiaarti-

taqarnerunermik kinguneqartumik. Pissutaasoq pingaarneq 

tassaavoq aalisakkanik suliffissuarnut tunisaqarnerup allann-

guuteqarnera. 

Suliffeqarfimmi namminermi akigitinneqartut qaffanneqarput 

sillimmatinik sipaaruteqarnissaq taamatut anguniarneqarluni, 

aamma taakku 0,2-nik miss. isertitaqarnerunermik kinguneqar-

put.  

Kaaviiaartitat pingaaruteqarpallaanngitsut kaaviiaartinneqarne-

rat 2,3 mio. kr.-inik appariaateqarput. Sullissinermut isumaqati-

giissut qaffanneqarpoq 5,3 mio. kr.-inik, taamaattumik taman-

na pinnagu aapperiaataasoq 7,6 mio. kr.-iulluni. Ingammik nu-

kingisaarutinut akiliutit aamma allanut akiligassanut akiliutit pis-

sutaanerpaapput 3,1 mio. kr.-inik appariaatoqarneranut pissu-

taapput. Illup tungaanut erngup aqqutilersuinerit ikinnerusut 

kinguneqarsimapput allanik 1,8 mio. kr.-inik aamma nioqqutis-

sat ikinnerusut tunineqarnerat 1,4 mio. kr.-inik isertitat ikinneru-

nerannik. 

Nioqqutissanik atuineq ukioq manna appariaateqarpoq 19,9 

mio. kr.-inik, naak tunisaqarneq annertusiartorsimagaluartoq. 

Uuliap akia oktobarimi 2021-mi literimut 80 oorinik qaammatini 

siullerni qulingiluani appartinneqarpoq, tamanna pissutigalugu 

2022-mi 18,7 mio. kr.-inik ikinnerullutik. 

Atuinikinnerit allat sinneruttut patsiseqarnerupput Sisimiuni uu-

liamik atuinerup annikinnerusimanera, taamatuttaaq 2022-mi 

Qorlortorsuarmi imermit nukissiorfimmiit innaallagissap aqqu-

taata ajoquteqarsimanera.

 

Nuummi atuisoqarnerusimavoq, ingammik Utoqqarmiut  

Kangerluarsunnguannut sarfap aqqutaata misissorneqarnerata 

aamma iluarsarneqarnerata kingunerisaanik.

Akissarsianut aamma sulisunut tunngasut aningaasartuutit 1,7 

mio. kr.-inik ikileriarsimapput. Sanaartortitsinermut suliniutinut 

nammineq suliaqarnermi isertitat 2,3 mio. kr.-inik appariarput. 

Taamaalillutik akissarsianut aamma sulisunut aningaasartuutit 

4.0 mio. kr.-inik appariarlutik.  

Nukissiorfiit 2022-mi katillugit akissarsianut atorluaanissamik qi-

tiutitsisimavoq. Tamanna ilaatigut kinguneqarpoq akissarsianut 

aningaasartuutit 6,8 mio. kr.-inik appariarnerannik. Tamatumun-

nga aammattaaq pissutaavoq atorfiit piffissap ilaani inuttaqarsi-

mannginneranni kiisalu atorfiit ilaasa suliunnaartoqarnerata  

kingornatigut inuttaleqqinneqarsimannginnerannik. 

Taamaattorli sulisoqarnermut aningaasartuutit 2,8 mio. kr.-inik 

qaffariarput. Nukissiorfiit pisariaqartitsisimapput nutserisitsiner-

mut suliassanik amerlanerusunik nutserisitsinissamut, isuman-

naallisaanermut atortut qitiutinnissaannut kiisalu sulisut ineriar-

tortinneqarnerannut akunnattumik inissisimasut aqutsisut pik-

korinnerulersitsinnissaannut kiisalu ataatsimut isigalugu sulisut 

ilinniaqqinnissaannut.  

Nioqqutissiornermi atorneqartunut aningaasartuutit eqqarsaati-

galugit 176,7 mio. kr.-inik atuisoqarnera piviusunngortinneqar-

poq, ukiumut 2021-mut sanilliullugu appariaateqalaarluni 2,5 

mio. kr.-inik. 

Nioqqutissiornermi atorneqartunut aningaasartuutinit ingerlat-

sinermi suliniutinit atorneqartut 2021-mi 82,3 mio. kr.-niniit 

UKIUMI PINEQARTUMI NAATSORSUUTIT

2022-mi 77,9 mio. kr.-inut. Ingerlatsinermi suliniutit tassaapput 

sanaartukkanik naliutinik iluarsaassinernut aamma aserfallatsaa-

liuinermut aningaasartuutit. Annertuumik qitiutinneqarpoq ilu-

arsaassinermut aamma aserfallatsaaliuinermut suliassat piler-

saarusiorneqarnissaat aamma tulleriiaarneqarnissaat taamaa-

liornikkut ingerlaavartumik pilersuinermik qulakkeerinninnissaq 

eqqortinniarlugu. 

Ukiumi 2021-mi siaruarterinermut aqqutit aserfallatsaaliorne-

qartarnerannut atatillugu suliassarpassuaqarsimavoq, ukiup siu-

lianut sanilliullugu atuineq marloriaatinngorluni 21 mio. kr.-inut, 

tamatumunngalu tunngasut 3,1 mio. kr.-inik ukioq manna 2022-

mi ikilineqarput, kisianni aserfallatsaaliusarnernut nalinginnaasut 

qulakkeernissaat suli annertuumik anguniarneqarpoq pilersui-

nermik qulakkeerinninnissaq eqqortinniarlugu.

Naatsorsuutini allanneqartoq ataaseq annerpaaq tassaavoq 

Qorlortorsuarmi imermit nukissiorfiup eqqaani innaallagissap 

aqqutaata misissorneqarneranut atorneqartut 2,6 mio. kr.

Ingerlatsinermi suliniutinut siunnersortit ikinnerusut atorneqar-

put – piviusumik 3,5 mio. kr.-inik amerlassuseqarlutik. Taamaat-

torli siunnersuinermut tunngasoq aningaasartuutinik amerlane-

rusunik kinguneqarsimavoq ingammik akiliisitsiniarnernut aam-

ma kukkunersiuinernut. Akiligassalinnut annaasat 0,7 mio. kr.-

init apparput, IT-mut tunngasut 0,6 mio. kr.-inik amerlillutik ima-

luunniit 4  %-p missaanik. Allaffissorneq, attaveqaqatigiinneq 

aamma sillimmasiinerit annertunerusumik allannguuteqanngil-

lat.

Nalikilliliinerit appartitsinerit/qaffatsitsinerit ilanngaaseereerluni 

172,8 mio. kr.-inik 2022-mi annertussuseqarput. Ukioq 2021-mi 

kisitsit 292,6 mio. kr.-inik annertussuseqarpoq. Nalikilliliinerit 

134,7 mio. kr.-inik amerlassuseqarput taamaalillutik 2021-mit 1,2 

mio. kr.-inik appasinnerupput. Ilanngaaseereerluni nalinik ap-

partitsineq 38,1 mio. kr. 2021-mut naleqqiussilluni 156,7 mio. kr., 

taamani nalinik appartitsinerit ukiunut pingasunut tunngapput. 

Nalinik appartitsinerit sumiiffinnut attuumassuteqarpoq, tamaa-

ni sanaartukkat atortut maannakkut akigitinneqartut tunngavi-

galugu imminnut akilersinnaasumik ingerlasinnaanngippata. 

Ernianut aningaasartuutit 70,7 mio. kr.-upput taamaalillutik 

2021-mit 4,6 mio. kr.-init appasinnerullutik. Appariarnermut at-

tuumassuteqartoq tassaavoq 70 mio. kr.-nit akiitsunut pisoqqa-

nut qaffasinnerusumik ernialinnut, 60 mio. kr.-inut ukiumi pine-

qartumi taarsigassarsianut naleqqiullugit, akilerneqarsimanerat. 

Tamatumunnga ilutigitillugu ingerlaavartumik ernianik appartit-

sisoqartarpoq ukiumut 0,22  %-imik akiitsunut aallaqqaataani 

6  %-imik ernialersorneqarsimasunut. Tamanna ingerlanneqar-

poq erniat 3  %-imut apparnissaasa tungaanut soorlu taarsigas-

sarsiat nutaat taamatut erniaqartut. Aningaasanik tigoriaannar-

nik 2022-mi ingerlaavartumik pitsaanerusumik inissisimaneq 

pissutigalugu aningaaserivimmut erniat 0,3 mio. kr.-inik appa-

sinnerupput. 

 

Akiligassallit akiligassaat 122,5 mio, kr. 2021-p naanerani 123,6 

mio. kr.-ullutik.

Aningaasat tigoriaannaat 60,7 mio. kr. 2021-p naanerani 23,4 

mio. kr. Katillugit oqimaaqatigiissitsineq 3,2 mia, kr.-nik anner-

tussuseqarpoq 2021-p naaneratut illuni.

NAATSORSUUSIORNERMI 
PERIUSEQ ATORNEQARTOQ

Ukiumoortumik naatsorsuutit saqqummiunneqarput Nammi-

nersorlutik Oqartussat suliffeqarfiutaasa nammineertitat naat-

sorsuusiortarnerat pillugu Namminersorlutik Oqartussat nalu-

naarutaat nr. 24, 22. december 2017-imeersoq naapertorlugu. 

Nalunaarummi Nukissiorfiit peqquneqarput danski ukiumoortu-

mik naatsorsuusiortarnermut inatsisaat naapertorlugu naatsor-

suutiminik saqqummiussisassasoq, tamatumunnga ilanngullugit 

ingammik suliffeqarfinnut C-mi inissisimasunut aalajangersak-

kat. Taamatut iliortoqarpoq Nukissiorfiit suliffeqarfiummat piler-

suinermik ingerlatsisoq pisortanit pigineqartoq akigitinneqartut 

aaqqiivigineqartarnerat politikikkut aqunneqarlutik.

Naatsorsuusiornermi inissisimaffik 

Ukiumoortumik naatsorsuutit, ukiumoortumik naatsorsuu-

siortarnermut inatsimmi aalajangersakkat naatsorsuusiorner-

mi inissisimaffik C (angisooq) naapertorlugu suliarineqarput, 

naleqqussaanerit suliffeqarfiup suliffeqarfittut nammineertitatut 

inissisimanerata malitsigisaanik inuiaqatigiit isiginiarlugit inger-

latsisussaammat, tamakkua malittarisassaliorneqarput ukunani, 

Sanaartukkat innaallagissamut sakkortuumut atugassat atortullu 

innaallagiatortut pillugit Inatsisartut peqqussutaat nr. 12, 3. No-

vember 1994-imeersoq aamma Nukissamik pilersuineq pillugu 

Inatsisartut peqqussutaat nr. 14, 6. november 1997-imeersoq 

tunngavigalugit. Namminersorlutik Oqartussat suliffeqarfiutaasa 

nammineertitat naatsorsuusiortarnerat pillugu Namminersorlu-

tik Oqartussat nalunaarutaat nr. 24, 22. december 2017-imeer- 

sumi § 5 naapertorlugu ukiumoortumik naatsorsuusiortarner-

mut inatsisip aalajangersagaanut sanilliullugu allaanerussutinik 

nassuiaat. Suliffeqarfik nammineq aningaasaatinik toqqamma-

veqartuunngilaq. Taamaammat nammineq aningaasaatit sulif-

feqarfiup aningaasaataanut naatsorsuutillu inernerisa nuunne-

rannut aggulunneqarsinnaanngilaq, taamaammallu nammineq 

aningaasaatinut naatsorsuusiamik suliaqartoqanngilaq. Sulif-

feqarfik akileraartussaatitaanngilaq, taamaammat paasissutis-

sat tassunga tunngasumik nalinginnaasumik naatsorsuutinut 

ilanngunneqartussaagaluartut ilanngunneqanngillat.Nalinik 

appartitsinissamut pisariaqartitat inoqarfimmit inoqarfimmut 

kiisalu tunisassiamit tunisassiamut naliliussatut tunisinermi akip 

naatsorsukkatullu tunisinermi akip assigiinngissutaatut naat-

sorsorneqarpoq. Siunissami akiliutigineqarumaartussat utertin-

neqarnerannut naatsorsuutinik suliffeqarfimmi erniamik ilane-

qartumik utertitsisoqanngilaq. Naatsorsueriaaseq atorneqartoq 

inoqarfinni ataasiakkaani, suliffeqarfiup qanoq ittuunera, aqun-

neqarneranilu pisariaqartitai eqqarsaatigalugit eqqornerusumik 

takutitsisuusoq suliffeqarfik isumaqarpoq.

Naatsorsuutinut ilanngussisarneq  
naliliisarnerlu ataatsimut isigalugit 

Isertitat naatsorsuutitigut angusat nalunaarsornerannut ilan-

ngunneqartarput isertitarineqarnerannut ilutigitillugu. Avataa-

neersunut aningaasartuutit ukiumoortumik naatsorsuutinut 

attuumassuteqarfigisaminnut inissinneqartarput. Pigisat nalillit 

oqimaaqatigiissitsinermut ilanngunneqartarput ilimagineqarsin-

naappat siunissami pisussat kingunerisaannik aningaasaqarnikkut 

suliffeqarfimmut iluaqutaasinnaanerat, aammalu pigisap nalil-

lip nalinga tutsuiginartumik nalilerneqarsinnaappat. Pisussaaffiit 

oqimaaqatigiissitsinermut ilanngunneqartarput ilimagineqarsin-

naappat tamatuma siunissami aningaasaqarniarnikkut iluaqutis-

sartaasa suliffeqarfimmit ilanngaatigineqarnissaanera, aamma 

pisussaaffiup nalinga tutsuiginartumik nalilerneqarsinnaappat.

Ilanngussinermi siullermi pigisat nalillit aamma pisussaaffiit pisia-

rineqarneranni akiviat tunngavigalugu nalilerneqartarput. Ilan- 

ngussinerup siulliup kingornatigut naliliutit aamma pisussaaffiit 

nalilerneqartarput naatsorsuutini kisitsisit ataasiakkaat pillugit 

matuma kingulianiittuni allaaserineqartutut. Ilanngussinermi 

aamma naliliinermi annaasaqaatit aamma nalorninartorsiorfiu-

sinnaasut siumut takorloorneqarsinnaasut isiginiarneqartarput, 

ukiumoortumik nalunaarusiap saqqummiunneqannginnerani 

takuneqarsinnaasut, kiisalu pissutsit taamaannerat imaluunniit 

taamaannginnerat ullormi oqimaaqatigiissitsiffiusumi tamanna 

uppernarsineqarpat. Pigisat nalillit sanaartugaanngitsut aamma 

sanaartukkanik pigisat nalillit tigussaasut naatsorsuutitigut na-

lingi ukiut tamaasa misissorneqartarput, taamaaliornikkut aala-

jangerniarlugu nalingisa apparnissaannut ilimanartoqarnersoq, 

tassa nalinginnaasumik nalikilliliinerup ersersinneqartartup sa-

niatigut.

Ilanngaaseereerluni kaaviiaartitat 

Ilanngaaseereerluni kaaviiaartitanut ilaapput kaaviiaatitat  

pingaarnerit, tassaasut innaallagiaq, imeq aamma kissaaneq 

tunineqartoq pisisartunut akiligassiissutigineqarsimasut. Nukis-

siorfiit kaaviiaartitaat pingaarneq tassaasoq innaallagissamik, 

imermik aamma kiassaanermik tunisaqarneq, taakkua naatsor-

sorneqartarput atuinermut uuttuutinik ungasianit atuaasarnik-

kut. Uuttuutinut attaveqaat aalaakkaasuusanngimmat ilaatigut 

uuttuutinit atuarnermi inernerit pissarsiarineqarsinnaasan- 

ngimmata, taava uuttuutini taakkunani atuineq missingiinikkut 

pisarpoq siornatigut atuisimaneq tunngavigalugu. Atuaanermi 

inerneq eqqortoq kaaviiaartitsinermut ilanngunneqartarpoq 

uuttuutinut attaveqarsinnaaneq iluatsikkaangat. Nalilerneqar-

poq nalornineq tamanna ukiumoortumik naatsorsuutinut pi- 

ngaarutilimmik sunniuteqanngitsoq.

Ingerlatsinermi isertitat allat 

Ingerlatsinermi isertitanut allanut ilaapput ilaatigut sullissinissa-

mik isumaqatigiissuteqarnikkut akiliinerit, akitsuutit aammattaaq 

kaaviiaartitsineq alla.

Atortussanut aamma atortussianut  
iluaqutissanut aningaasartuutit 

Atortussanut aamma atortussianut iluaqutissanut aningaasar-

tuutinut ilaapput atortussanut aamma atortussianut iluaqutis-

sanut atuineq, tassa ukiumi pineqartumik ilanngaaseereerluni 

kaaviiaartitsineq anguniarlugu atorneqarsimasut.

Avataaneersunut aningaasartuutit allat 

Avataaneersunut aningaasartuutinut allanut ilaapput aningaa-

sartuutit suliffeqarfiup ingerlatsineranut pingaarnermut tun- 

ngasut, taakkununnga ilaallutik sanaartukkanik ingerlatsinermut 

toqqaannartumik aningaasartuutit, najukkami aningaasartuutit, 

allaffinni atortussanut aningaasartuutit, tunisaqarnerunissamut 

aningaasartuutit il.il. Naatsorsuutini allanneqartuni taamatuttaaq 

ilaapput pisassareriikkanik appartitsineq, taakkua nioqqutissanik 

tunisinermit aamma sullissinernit pisassareriikkanut ilanngunne-

qarput.

Sulisoqarnermut aningaasartuutit 

Sulisoqarnermut aningaasartuutinut ilaapput akissarsiat aamma 

akissaatit taamatullu sillimmasiineq, soraarnerussutisiassat assi-

gisaalu suliffeqarfimmi sulisunut tunngasut..

Nalikilliliinerit aamma nalinik appartitsinerit 

Sanaartukkanik aamma sanaartugaanngitsunik naliliutinik nali-

killiliinerit aamma nalinik appartitsinerit tassaapput ukiumoortu-

mik naatsorsuutini nalikilliliinerit aamma nalinik appartitsinerit, 

kiisalu naliliutinik sanaartukkanik aamma sanaartugaanngitsunik 

tunisaqarnermi iluanaarutit aamma annaasaqaatit. Aningaasa-

liisarnermit allanneqartunut ilaapput erniatigut isertitat aamma 

ernianut aningaasartuutit. Ernianut aningaasartuutit tassaane-

rupput Namminersorlutik Oqartussanut akiliutigineqartut aam-

ma taakkua piffissami ilanngunneqarfiani ilanngunneqartarput.

Sanaartukkanik pigisat nalillit aamma pigisat  
nalillit sanaartugaanngitsut 

Iluutit, sanaartukkanik nioqqutissiornermut atorneqartut aamma 

maskiinat aammattaaq sanaartukkat allat, ingerlatsinermi ator-

tussiat aamma pequtit pisiarineqarneranni akiviat tunngavigalugu 

naatsorsorneqartarput, tassannga ilanngaatigalugit nalikilliliine-

rit aamma nalinik appartitsinerit katiterneqarsimasut. Pisiarine-

qarneranni akiviannut ilaapput pissarsiarineranni aki akilerneqar-

toq, aningaasartuutit pissarsiarineqarnerannut toqqaannartumik 

attuumassuteqartut aamma naliliutip piareersarneqarneranut 

aningaasartuutit, piffissaq naliliutip atorneqalernissaminut pi-

areernissaa tikillugu. Sanaartukkanik atortuulersitsinermi pe-

riuseq pingaarneq tassaavoq sanaartukkat atulerneqartutut 

isigineqartarput qaammammi tassani atorneqalerfimminni, ta-

matumalu kingornatigut nalikilliliineq aallartittarpoq. Nammineq 

sanaartukkanik suliaqarnerup akia naatsorsorneqartarpoq IPO 

ilanngullugu. Sanaartukkat misilittaalluni suliniutitut isigineqar-

tut, tassaasut piffissami atorneqalerfimminni sanaartukkanut  

aningaasaliissuteqarnermi imminnut akilersinnaanngitsut,  

aningaartuutitut allanneqartarput. Atortut assakaasullit aamma 

pequtit pissarsiarineqarnerannit qaammatip tullianit nalikilliler-

neqarnerat aallartittarpoq. 

Sanaartukkat aamma maskiinat qanoq sivisutigisumik atorne-

qarsinnaanerattut naatsorsuutigisaq tunngavigalugu nalikilliler-

neqartarput. Atortut IT-mut tunngasut pisiarineqartut nalingin-

naasumik aningaasartuutitut allanneqartarput, imaanngippat 

takku IT-mi suliniummut ataatsimoortumut annertunerusumut 

ilanngunneqarsimallutik ilimagineqarsinnaappallu ukiuni arla-

qarnerusuni atorneqarnissaat, taamaattoqartillugu naliliutinut 

sanaartugaanngitsunut ilanngullugit naatsorsorneqartarput. 

Ukiut tamaasa assigiimmik nalikilliliisoqartarpoq tamatumunnga 

tunngaviusarpoq pigisat nalillit piffissami qanoq sivisutigisumi 

atorneqarsinnaanerat tunngavigalugu naliliineq:

Illuutit aamma sanaartukkat siaruarterinermut 
aqqutit ilanngullugit Ukiut 5-80

Angallannermut atortut aamma maskiinat  Ukiut 4-10

IT-mi suliniutit aamma      
ERP-mut software (programit)                Ukiut 3-5

Pigisat naliliutit 50.000 koruunit ataallugit pisiarineranni nalillit 

ukiumi pisiarineqarfianni naatsorsuutinut tamakkerlugit aningaa-

sartuutitut ilanngunneqartarput. 

Qanoq sivisutigisumik atorneqarsinnaanerat aamma nalingat 

sinneruttoq ukiut tamaasa naatsorsorneqartarput. Sanaartukka-

nik naliliutit pissarsiareqqinnissaata nalinganut appartinneqartar-

put imaappat taanna naatsorsuutitigut nalinganit appasinnerluni.

Naligitinneqartut apparsimanerannik misilittaaneq 

Suliffeqarfiup illuutaasa aamma sanaartugaataasa tamarmik na-

lingisa apparsimanerannik misissuineq sumiiffinni tamani aam-

ma atortorisap suunera tunngavigalugu ingerlanneqartarpoq, 

tamatumani anguniarlugu sanaartukkat sorliit naleqqussaa-

nermik pissutissaqartitsinersut. Naatsorsuinermi suliffeqarfiup 

aningaasartuutai tamarmik aamma suliffeqarfiup tamarmiusup 

kaaviiaartitsinera ilanngunneqartarput. Allannguutit sananeqar-

nerannut tunngasuusinnaasut aammattaaq pisut immikkut il-

luinnartut ataavartussatut isigineqarsinnaanngitsut taamaallaat 

naleqqussarneqartarput. 

Naleqqussaanernik naatsorsuinermut aallaavigineqartut tas-

saapput “Innaallagissamut, imermut ataatsimoortumillu kias-

sarnermut il.il. akigititat aalajangersaasarneq pillugu Nammi-

nersorlutik Oqartussat nalunaarutaat nr. 22, 22. december 

2017-imeersumi”, kapitali 3-mit 7-mut Nukissiorfiit immik-

koortukkuutaanut aningaasartuutaanik naatsorsuineq aam-

ma agguaassinermut naatsorsuutit. Immikkoortukkuutaanut  

aningaasartuutit atortunut ataasiakkaanut aamma nioqqutis-

sianut ataasiakkaanut nioqqutissiornermut aningaasartuutit 

atorneqartut atortup kaaviiaartitsinermik pilersitsisinnaanermut 

piginnaasaanut sanilliunneqartarpoq agguaqatigiissitsilluni aki-

gititassatut aalajangikkat piviusut aallaavigalugit. Akigititassatut 

aalajangikkat agguaqatigiissitatut naatsorsukkat taamatuttaaq 

allannguutit sananeqarnerannut tunngasuusinnaasut naleq-

qussarneqartarput soorlu sullissinissamut isumaqatigiissummut 

akiliutip allannguutaa, tamanna akigititassatut aalajangikkat qaf-

fannerannut naatsorsorlugu ilanngunneqartarpoq. Tamatuma 

kingornatigut naatsorsuutit pilersinneqassapput sumiiffimmut 

aalajangersimasumut aamma nioqqutissiap suuneranut aalaja- 

ngersimasumut tunngasut, tassani takuneqarsinnaavoq Nukis-

siorfiit sumi sinneqartooruteqarnersut imaluunniit amigartoo-

ruteqarnersut ukiumi pineqartumi ukiumoortumik naatsorsuutit 

aallaavigalugit. Agguaassinermut naatsorsuutit ilanngussatut ilan- 

ngunneqarput. Taamaaliornikkut suliffeqarfiup sanaartukkanik 

naliliutaanik qitiutitsineq qulakkeerneqassaaq suliffeqarfiup aa-

qqissuussaanermigut isertitaqarnissamut piginnaasaqarnerata 

aamma aaqqissuussaanermigut aningaasartuutaasa qaffasissu-

siisa tungaanit isiginnilluni. Sanaartukkanik suli sanaartorneqar-

tunik nalinik appariartortitsineq ingerlaavartumik pisarpoq tas-

sani tunngavigineqartarluni, sanaartugaq naammassineqaruni 

nalingata appartinneqarnissaanut ilimagineqarsinnaasoq. 

Nalinik appartitsinernik suliaqarneq  

Amigartoorutip ataavartussatut nalilerneqartup kingunerissavaa 

sumiiffinni amigartooruteqarfiusuni sanaartukkatigut naliliutit 

nalinginik appartitsineq nutaaq, kiisalu tamanna naatsorsuuti-

tigut angusanut sunniuteqassaaq.

Nalinik appartinneqarsimasunik kingumut 
utertitsinernik suliaqarneq 

Sinneqartoorutip misilittaanermi nutaami paasineqartup kingu-

nerissavaa naliliutit, ukiut siuliini appartitsinernik milittaanermi 

naleqqussarneqartut, maannakkut paasinarsisippagu naatsor-

suutini allanneqarsimasumit nalinga qaffasinnerusoq, taava ap-

partitsisimaneq utertinneqassaaq naliliutip naatsorsuutitigut na-

ligisinnaasaraluata, nalimik appartitsineq pisimanngikkaluarpat, 

angunissaata tungaanut taamatut nalilerlugu. 

Sanaartukkat naliinik appartitsinernik utertitsinerit naatsorsuuti-

tigut angusanut utertinneqassapput. 

Nioqqutissat nioqqutissiornermut atugassatut 
uninngasuutit 

Nioqqutissat nioqqutissiornermut atugassatut uninngasuutit pi-

siarineqarnerini akiviat tunngavigalugit nalilerneqartarput, tassa-

ni atorneqartarpoq agguaqatigiissitseriaaseq tikisinnissaannullu 

aningaasartuutit ilanngunneqartarlutik, taamaattorli orsussaq 

gasuulia orsussaavinni uninngasuutigineqartoq ilanngunnagu. 

Toqqorsiviit kingulliit taaneqartut pisiarinerini akiviat tunngaviga-

lugu nalilerneqartarput. Akinik appartitsinermi tunineqarnerani 

ilanngaaseereerluni nalinga tunngavigineqartarpoq, taanna pi-

siarinerani akianit appasinnerugaangat.

Orsussaq gasuulia aamma kingoraartissamaatit uninngasuutit 

toqqortat nalilerneqarneranni ilaatinneqarput, tak. nioqqutis-

siornermut atugassat uninngasuutit pillugit nassuiaat.

Tunisaqarnermi pisassareriikkat

Tunisaqarnermi pissareriikkat nalingat aalajangerneqartarpoq 

naliviat tunngavigalugit tassannga ilanngaatigineqarlutik an-

naasaqaateqarsinnaaneq pinngitsoorniarlugu illuartitat. An-

naasaqaateqarsinnaanermut illuartitat naatsorsorneqartarput 

pisassareriikkat ataasiakkaarlugit immikkut nalilerneqarnerat tun-

ngavigalugu. 

Aningaasat tigoriaannaat

Aningaasat tigoriaannaat tassaapput aningaasanngorlugit pi-
gisat aamma aningaaserivinni uninngasuutit.

Aningaasaliissutit aalajangersimasut

Aningaasaliissutit aalajangersimasut aningaasartaat naatsor-
sorneqarsimapput, tassunga siunertaavoq tunngaviusumik 
aningaasaateqarneq ersersinniarlugu.

Sanaartukkanik naliutit naleqqussarneqarnerat 

Taakkununnga ilaanngillat suliffeqarfiup sanaartukkanik naliliu-

taasa ilaat taakkua nalingisa naleqqussarneqarnerat piviusun-

ngortinneqareersimappat. Suliffeqarfik 1998-imi naatsorsuu-

siortarnermini periutsinit aningaasartuutinik tunngaveqartunit 

aningaasartuuteqarnermut tunngaveqartumut ikaarsaarpoq. 

Tamatumunnga atatillugu suliffeqarfiup sanaartukkani pigisai 

nalillit nalingat naatsorsorneqarpoq ukiuni siuliini sanaartorner-

mut aningaasartuutaasut nalingattut, taakkunannga ilanngaati-

galugit nalikilliliinerit naatsorsorneqarsimasut katiterneqarnerat. 

Tamatuma kingornatigut suliffeqarfiup sanaartukkanik naliliutaa-

sa nalinganik naleqqussaanerit allat ingerlanneqartarsimapput 

nammineq aningaasaatit allassimaffiata taassuma illuatungaa-

tut. Naligitinneqartut apparsimanerannik misilittaaneq 2018-imi 

ingerlanneqarpoq suliffeqarfiup uuttuisarnermut periutsimut 

ikaarsaaneranut atatillugu, tamanna ukiumoortumik naatsorsuu-

tit inatsisaat naapertorlugu periutsinut annertuumik assinguvoq. 

Tamatumani pineqarmat naleqqussaaneq periutsit nikisinneran-

nut attuumassuteqartoq, taava nalinik naleqqussaaneq taama-

tuttaaq nammineq aningaasaatit allassimaffiannut allanneqar-

poq.

Aningaasaliissuteqarnikkut pisussaaffiit allat

Aningaasaliissuteqarnikkut pisussaaffiit allat nalilerneqartarput 

naliviat assigiiaartitaq tunngavigalugu, nalinginnaasumik taassu-

ma assigisarpaa nalinga nikerartussaanngitsoq.

Aningaasat kaaviiaarnerisa nalunaarsorneqarnerat 

Aningaasat kaaviiaarnerisa nalunaarsornerat saqqummiunne-

qarpoq periuseq toqqaannanngitsoq naapertorlugu aningasallu 

kaaviiaarnerannit takutinneqarput ingerlatsinermut, aningasaliis-

suteqarnermut aamma aningaasalersuinermut tunngasut, aam-

mattaaq suliffeqarfiup ukiup aallartinnerani aamma naanerani 

aningaasaatai tigoriaannaat. Aningaasat kaaviiaarnerat ingerlatsi-

nermut tunngasut naatsorsorneqarput ingerlatsinermi naatsor-

suutitigut angusatut ingerlatsinermut allatat aningaasaanngitsut, 

ingerlatsinermut aningaasatit allannguutaat aammattaaq Nam-

minersorlutik Oqartussanit ingerlatsinermut tapiissutit naatsor-

suutit inerneranni ilanngunneqarsimanngitsut iluarsiissutigalugit. 

Aningaasat kaaviiaarnerat ingerlatanut aningaasalersuinermut 

tunngasunut ilaapput naliliutinik sanaartukkanik aamma nali-

liutinik sanaartugaanngitsunik pisinermut aamma tunisaqar-

nermut atatillugu akiliutigineqartut. Aningaasat kaaviiaarnerat 

ingerlatanut aningaasalersuinermut tunngasunut ilaapput taar-

sigassarsiat, taarsigassarsianut ernialersukkanut naafferartumik 

akilersuinermi akiliutit aamma Namminersorlutik Oqartussani 

aningaasanik tigusinnaanermik piginnaatitaaffiup allannguutaa. 

Aningaasat tigoriaannaat tassaapput suliffeqarfiup aningaaseri-

vimmi uninngasuutai aamma aningaasat karsiniittut.

Kisitsisit najoqqutassat 

Kisitsisit najoqqutassat Den Danske Finansanalytikerforeningip 

”Anbefalinger og Nøgletal” ilitsersuutai tunngavigalugit suliari-

neqarput. Innersuussutigineqarpoq kisitsisit pingaarnerit aamma 

najoqqutassat allattorsimaffiat kisitsisinik najoqqutassanik ataasi-

akkaanik naatsorsueriaatsimut tunngatillugu.

Kisitsisinut najoqqutassanut kisitsinermut atorneqartut (formelit):

Aningaasaatinit sinneqartoorutit sunniutaat: Ingerlatsinermi 

angusat kaaviiaartitsinerup katinnerata agguaqatigiissinnera 

procentinngorlugu.

Akiliisinnaassuseqarneq: Namminerisamik aningaasaatit kaa-

viiaartitsinerup katinnerata agguaqatigiissinnera procentin- 

ngorlugu.

NAATSORSUUTITIGUT ANGUSAT  
NALUNAARSORNEQARNERAT

2022 2021

1 Ilanngaaseereerluni kaaviiaartitat 701.204 680.238

2 Ingerlatsinermit isertitat allat 105.193 107.461

Kaaviiaartitat katillugit 806.397 787.699

Nioqqutissat nioqqutissiornermi  
iluaqutissallu aatukkat

(164.964) (184.867)

Avataaneersunut aningaasartuutit allat (176.698) (179.191)

Angusat ilanngaaserneqanngitsut 464.735 423.641

3 Sulisoqarnermut aningaasartuutit (192.104) (193.759)

4
Naliliutinik nalikilliinerit aamma  
nalinik appartitsinerit

(172.789) (292.569)

Ingerlatsinermi angusat 99.842 62.687

5 Aningaasarsiornermi aningaasartuutit (70.714) (75.563)

Ukiumi pineqartumi angusat 29.126 (138.250)

Angusat nuunneqartut 29.126 (138.250)

1.000 kr. 

OQIMAAQATIGIISSITSINEQ 
Nassuiaat

2022 2021

6 Software 3.618 5.441

Pigisat nalillit sanaartugaanngitsut katillugit 3.618 5.441

7 Illuutit aamma sanaartukkat 2.727.633 2.764.773

8 Sanaartukkat suli sanaartorneqartut 92.791 64.645

9 Assartuinermit atortut aamma pequtit 16.605 15.586

Pigisat nalillit sanaartukkat katillugit 2.837.029 2.845.004

Sanaartukkanik naliliutit katillugit 2.840.647 2.850.445

10 Quersuarniitsitat 87.490 75.310

Nioqqutissat uningasuutit katillugit 87.490 75.310

11
Tunisaqarnermi aamma sullissinerni  

pisassareriikkat 
122.452 123.631

Nunatta Karsianit pisassareriikkat 67.917 93.730

12 Pisassareriikkat allat 23.163 485

Pisassareriikkat katillugit 213.532 217.846

Aningaasatit tigoriaannaat 60.747 23.351

Kaaviiaartitsinermi naliliutit katillugit 361.769 316.507

Pigisat naliliutit katillugit 3.202.416 3.166.952

2022 2021

Nammineq aningaasaatit

Aningaasaliissutit aalajangersimasut 37.160 37.160

13 Sanaartukkat pigisat nalinginik naleqqussaaneq 1.314.768 1.314.768

14 Naatsorsuutitigut angusat nuunneqartut 141.436 112.310

Nammineq aningaasaatit katillugit 1.493.364 1.464.238

Akiitsut piffissami sivisuumi akilersugassat

15 Akiitsut piffissami sivisuumi akilersugassat 1.537.002 1.547.000

Akiitsut piffissami sivisuumi  
akilersugassat katillugit

1.537.002 1.547.000

Akiitsut piffissami sivikitsumi akilersugassat

15
Akiitsut piffissami sivisuumi akilersugassat  
ilaat svikitsumi akilersugassat

70.670 70.670

Nunatta Karsianut akiitsut allat 0 0

Sulinngiffeqarnersiutit aamma  
akissarsiat akiligassat

20.708 23.299

Nioqqutissanik aamma sullissinernik pisisarfiit 33.019 31.098

Akiitsut allat 47.652 30.647

Akiitsut piffissami sivikitsumi  
akilersugassat katillugit

0 0

Akiitsut piffissami sivikitsumi  
akilersugassat katillugit

172.049 155.714

Akiitsut katillugit 3.202.416 3.166.952

 
Nassuiaat

1.000 kr. 1.000 kr. 

ANINGAASAT KAAVIIAARNERISA  
NALUNAARSORNEQARNERAT

2022 2021

Ukiumi pineqartumi angusat 29.126 (138.250)

Sanaartukkanik naliliutinik nalikilliliineq  
aamma naliinik appartitsineq

172.789 292.569

Ingerlatsinermi aningaasaatit allannguutaat (17.345) 38.455

Ingerlatsinerup aningaasanut 
tigoriaannarnut sunniutaa

184.570 192.774

Sanaartukkanik nalilinnik pisineq (163.549) (136.051)

Sanaartukkanik nalilinnik tunisaqarneq 562 43

Aningaasaliissuteqarnerit aningaasanut  
tigoriaannarnut sunniutaat

(162.987) (136.008)

17
Piffissami sivisuumi akilersugassatut  
taarsigassarsiat

60.000 60.000

17
Piffissami sivisuumi taarsigassarsianut  
akiliutigineqartut

(70.000) (70.200)

17
Aningaasanik tigusisinnaatitaanerup  
allannguutaa

25.813 (93.673)

Aningaasalersuinerup aningaasanut  
tigoriaannarnut sunniutaa

15.813 (103.873)

Piffissami pineqartumi aningaasanut  
tigoriaannarnut sunniutaasoq

37.396 (47.107)

Aningaasat tigoriaannaat 1. januaari 23.351 70.458

Aningaasat tigoriaannaat 31. decembari 60.747 23.351

Aningaasanut tigoriaannarnut ilaapput:
Karsimi uninngasuutit 
Aningaaserivimmi uninngasuutit 

0 
60.747

0  
23.351

Aningaasat tigoriaannaat katillugit 60.747 23.351

1.000 kr.

Nassuiaat  1 Ilanngaaseereerluni kaaviiaartitat 2022 2021

Innaallagissamik tunisineq 458.934 452.439

Imermik tunisineq 84.510 79.248

Kiammik tunisineq 157.463 148.329

Kiammik sinneruttumik tunisineq 297 222

Ilanngaaseereerluni kaaviiaartitat katillugit 701.204 680.238

Nassuiaat 2  Ingerlatsinermi isertitat allat 

Atuinermut uuttuutinik attartortitsineq 17.398 17.021

Akitsuutit aamma attavilerneqarnermut akileeqataassutit 11.774 16.805

Aqqusinerni qullersuarnik aserfallatsaaliuineq, ilanngaaseereerluni 6.738 5.805

Sullissinissamut isumaqatigiissummit akilikkat 60.922 58.178

Isertitat allat 8.361 9.652

Ingerlatsinermi isertitat allat katillugit 105.193 107.461

NASSUIAATIT

1.000 kr. 

Nassuiaat 4  Nalikilliliinerit aamma nalinik appartitsinerit

Pigisat nalillit sanaartugaanngitsut nalikillilernerat 1.824 31

Pigisat nalillit sanaartukkat nalikillilernerat 133.389 135.255

Pigisat nalillit sanaartugaanngitsut nalingisa appartinnerat 1.392 0

Pigisat nalillit sanaartukkat nalingisa appartinnerat 36.746 157.328

Pigisanik nalilinnik sanaartukkanik atorunnaakkanik iluanaarutit (562) (45)

172.789 292.569

Nassuiaat 3  Sulisoqarnermut aningaasartuutit 2022 2021

Nukissiorfiit ingerlaavartumik pensionisianik akilersuinissaminut pisussaaffeqanngilaq.

Sulisoqarnermut aningaasartuutit imatut immikkoortiterneqarsinnaapput: 

Akissaatit aamma akissarsiat  

Sulisoqarnermut aningaasartuutit allat  

Sanaartornermi suliassanik nammineq suliaqarneq 

 

180.960  

17.916

(6.772)

 

187.429 

15.416 

(9.085)

Sulisoqarnermut aningaasartuutit katillugit 192.104 193.759

Direktionimut akissarsiat sooraarnerussutisiassat il. il. ilanngullugit 1.338 1.193

Nukissiorfiit 2021-mi qaammammusiallit aamma nalunaaquttap akunnermusiallit 393-it piffissaq tamaat sulisuusutut sulisorivai, 2021-mili 416-iullutik.

1.000 kr. 

NASSUIAATIT

Nassuiaat 5  Aningaasaqarnermut aningaasartuutit 2022 2021

Sanaartukkanut akiitsunit erniat 70.813 75.127

Erniat isertitat aningaaserivinnit (28) 0

Nunatta Karsianut ernianut aningaasartuutit 0 0

Ernianut aningaasartuutit aningaaseriviit 87 402

Ernianut aningaasartutit assigiinngitsut (158) 34

70.714 75.563

Nassuiaatit 6  Pigisat nalillit sanaartugaanngitsut

Ukiup aallartinnerani 49.789 44.317

Ukiumi pineqartumi ilassut 0 5.472

Ukiumi pineqartumi ilanngaat 0 0

Pissarsiarinerini nalingat ukiup naanerani 49.789 49.789

Nalikilliliinerit aamma nalinik appartitsinerit

Ukiup aallartinnerani nalikilliliineq (44.347) (44.317)

Ukiumi pineqartumi nalikilliliinerit aamma appartitsinerit (1.824) (31)

Nalikilliliinerit aamma nalinik appartitsinerit ukiup naanerani (46.171) (44.348)

Nalingat allaneqartoq 31. decembari 3.618 5.441

1.000 kr. 

NASSUIAATIT

Nassuiaat 7  Illuutit aamma sanaartukkat 2022 2021

Pisiarinerini nalingat 

Ukiup aallartinnerani 7.563.120 7.416.255

Ukiumi pineqartumi ilassut 127.888 147.541

Ukiumi pineqartumi ilanngaat (28.713) (677)

Pissarsiarinerini nalingat ukiup naanerani 7.662.295 7.563.119

Nalinik appartitsinerit

Nalinik appartitsinerit ukiup aallartinnerani (1.537.227) (1.422.430)

Naleqarnerulersitsinerit 0 0

Ukiumi pineqartumi nalinik appartitsinerit (36.746) (115.440)

Nalinik appartitsinerit utertinneqartut naliutit atorunnaartut 10.963 644

Nalinik appartitsinerit ukiup naanerani (1.563.010) (1.537.226)

Nalikilliliinerit 

Nalikilliliinerit ukiup aallartinnerani (3.261.118) (3.132.418)

Ilassut ukiumi pineqartumi nalikilliliinernut (127.894) (128.733)

Ilanngaat ukiumi pineqartumi nalikilliliinerit 17.360 32

Nalikilliliinerit ukiup naanerani (3.371.652) (3.261.119)

Nalikilliliinerit aamma nalinik appartitsinerit ukiup naanerani (4.934.662) (4.798.345)

Nalingat allaneqartoq 31. decembari 2.727.633 2.764.773

1.000 kr. 

NASSUIAATIT

Nassuiaat 8  Sanaartukkat suli sanaartorneqartut 2022 2021

Pisiarinerini nalingat katillugit

Ukiup aallartinnerani 110.963 130.178

Ukiumi pineqartumi ilassut 158.847 133.799

Ukiumi pineqartumi ilanngaat (127.488) (153.014)

Pisiarinerini nalingat katillugit ukiup naanerani 142.322 110.963

Nalinik appartitsinerit

Ukiup aallartinnerani appartitsinerit (46.319) 0

Nalinik qaffatsitsinerit 0 0

Ukiumi pineqartumi nalinik appartitsinerit (1.391) (41.889)

Ingerlatsinermut allanneqartut (1.822) (4.429)

Ukiup naanerani appartitsinerit (49.531) (46.319)

Nalingat allaneqartoq 31. decembari 92.791 64.645

1.000 kr) 

Nassuiaat 9  Assartuinermi atortut aamma pequtit

Pisiarinerini nalingat 

Ukiup aallartinnerani 89.553 83.113

Ukiumi pineqartumi ilassut 6.124 6.682

Ukiumi pineqartumi ilanngaat (2.127) (242)

Ukiup naanerani pisiarinerini nalingat 93.550 89.553

Nalikilliliinerit aamma nalinik appartitsinerit

Ukiup aallartinnerani nalikilliliineq (73.967) (67.687)

Ukiumi pineqartumi nalikilliliinerit (5.105) (6.522)

Ukiumi pineqartumi nalinik appartitsinerit 0 0

Nalikilliliinerit utertinneqartut ukiumi pineqartumi peertunit 2.127 242

Nalikilliliinerit aamma nalinik appartitsinerit ukiup naanerani (76.945) (73.967)

Nalingat allaneqartoq 31. decembari 16.605 15.586

1.000 kr. 

NASSUIAATIT

Nassuiaat 10  Nioqqutissat nioqqutissiornermut atugassat uninngasuutit 2022 2021

Orsussaq uulia 23.434 21.478

Uulia perrassaat 5.836 4.242

Kingoraartissat aamma atortussiat iluaqutissat 58.220 49.590

Katillugit 87.490 75.310

Nassuiaat 11  Tunisaqarnermi aamma sullissinermi pisassareriikkat

Ilanngaaseereerluni kisitsit 128,7 mio. kr. iluarsiiffigineqarpoq 7,3 mio. kr.-inik akiligassalinnut tutsuiginanngitsunut matusissutissatut.  

Iluarsiissut assinga 2021-p naanerani 7,1 mio. kr.-iuvoq. Iluarsiissut akiligassalinnut ilanngaatigineqarpoq

Utoqqaassutsip agguataarneqarnera (1.000 kr.)

Ullut 0-30  99.494  100.673 

Ullut 30-ukiup affaanut  14.780  14.780 

Ukiup affaanit-ukiumut ataatsimut  3.534  3.534 

Pisoqaanerit  4.644  4.644 

Katillugit  122.452  123.631 

Nassuiaat 12  Pisassareriikkat allat 

Allanneqartoq Pisassareriikkat allat taakku tassaanerupput qularnaveeqqusiissutit akilerneqarsimasut.

1.000 kr. 

Nassuiaat 13  Sanaartugaatit nalinginik iluarsiissuteqarneq 2022 .2021

Sanaartugaatit nalinginik iluarsiissuteqarneq 1998 1.831.067 1.831.067

Sanaartugaatit nalinginik iluarsiissuteqarneq 2004 742.294 742.294

Sanaartugaatit nalinginik iluarsiissuteqarneq 2005 (36.438) (36.438)

Sanaartugaatit nalinginik iluarsiissuteqarneq 2006 7.851 7.851

Sanaartugaatit nalinginik iluarsiissuteqarneq 2007 (14.594) (14.594)

Sanaartugaatit nalinginik iluarsiissuteqarneq 2008 4.682 4.682

Sanaartugaatit nalinginik iluarsiissuteqarneq 2009 2.882 2.882

Sanaartugaatit nalinginik iluarsiissuteqarneq 2011 (6.770) (6.770)

Sanaartugaatit nalinginik iluarsiissuteqarneq 2018 (1.216.206) (1.216.206)

Katillugit 1.314.768 1.314.768

Nassuiaat 14  Naatsorsuutitigut angusat nuunneqartut

Ukiunit siuliinit nuunneqartut 112.310 250.560

Ukiumi pineqartumi naatsorsuutitigut angusat nuunneqartut 29.126 (138.250)

Nunatta Karsianit aningaasaliissutit

Ukiumi pineqartumi sanaartornermut tapiissutit 0 0

Ukiumi pineqartumi ilanngaaserlugit aningaasaliissutit 0 0

Katillugit 141.436 112.310

1.000 kr. 

NASSUIAATIT

Nassuiaat  15 Akiitsut piffissami sivisuumi akilersugassat ukiut 5-it qaangiunnerini akiligassanngortussat 2022 2021

Akiitsut piffissami sivisuumi akilersugassat ukiut tallimat qaangiuppata akiligassanngortussat 1.286 mio. kr.-inik annertussuseqarput.

Nassuiaat 16  Pisussaaffinngorsinnaasut/pisassareriikkat aamma isumaqatigiissuteqarsimanikkut pisussaaffiit

Sulisut suliunnaarnerannut atatillugu pequtit assartorneqarnissaannut pisussaaffiit naatsorsorneqartanngillat.

Isumaqatigiissuteqarsimanikkut pisussaaffiit malunnaateqarluartut: Ingerlaavartumik isumaqatigiissuteqarsimanikkut pisussaaffiit sanaartornermi suliniutinut tunngasut isumaqatigiis-

sutigineqartarput, tamakku Aningaasaqarnermut Inatsit aqqutigalugu aningaasalersorneqartarput, imaluunniit Namminersorlutik Oqartussanit sanaartornermut suliniutinik nammineq 

aningaasalersuinissamut akuersissuteqartoqarsimatillugu.     

Nukkissiorfiit ingerlaavartumik sanaartorfigiuminarsaanermut ataatsimoortumik suliniutinut kommunit suleqatigalugit peqataasarpoq, taakkunani ataatsimoortumik aningaasartuutit 

avinneqarnissaat isumaqatigiissutaasarpoq. Suliani taakkunani kinguartitsinerit pisinnaasarput imaluunniit suliarinninnerni kukkunerit, taakkua aningaasatigut sunniuteqarsinnaasarput. 

Nukissiorfiit suliamik taamatut ittumik 2018-imeersumik ingerlatsivoq, taanna pisussaaffinngorsinnaasunut tunngatinneqarpoq 5 mio. kr.-inik nalilik.    

NASSUIAATIT

Nassuiat 17  Nunatta Karsianut tassanngaanniillu akilersukkat 2022 2021

Nukissiorfinnit Nunatta Karsianut akilikkat

Taarsigassarsianut piffissami sivisuumi akilersugassanut taarsikkat 70.000 70.200

Sanaartornermut taarisagassarsianut erniat 70.813 75.127

Aningaasanik tigusisinnaatitaanermut erniat 0 0

Nunatta Karsiani DAU-mut pitsaasumik sunniutaasut 140.813 145.327

Aningaasanik tigusisinnaatitaanerup allannguutaata katinnera 0 93.673

Nunatta Karsiani aningaasanut tigoriaannarnut pitsaasumik sunniutaasut 140.813 239.000

Nunatta Karsianit Nukissiorfinnut akilikkat

Ukiumi pineqartumi ilanngaaseereerluni tapiissutit (63.451) (58.178)

Sanaartornermi suliniutinut tapiissutit 0 0

Piffissami sivisuumi akilersugassat taarsigassarsiarineqartut (60.000) (60.000)

Aqqusinermi qullernut Nunatta Karsianit akiliutit (5.349) (6.459)

Nunatta Karsiani DAU-mut pitsaanngitsumik sunniutaasut (128.800) (124.637)

Aningaasanik tigusisinnaatitaanerup allannguutaata katinnera (25.813) 0

Nukissiorfiit Nunatta Karsiani aningaasanut tigoriaannarnut sunniutaat (154.613) (124.637)

Nukissiorfiit Nunatta Karsiani ilanngaaseereerluni DAU-mut sunniutaat 12.013 20.690

Nukissiorfiit Nunatta Karsiani ilanngaaseereerluni aningaasanut tigoriaannarnut 

sunniutaat
(13.800) 114.363

1.000 kr. 

ILANNGUSSAQ 1
Agguaassinermut naatsorsuutit

AGGUAASSINERMUT NAATSORSUUTIT DELOITTE-MIT KUKKUNERSIORNEQARPUT,  
TAAKKUALU AGGUAASSINERMUT NAATSORSUUTIT IMMIKKUT KUKKUNERSIUISUTUT OQAASEQAATEQARFIGAAT.

Nukissiorfiit ukiumoortumik agguaassinermut naatsorsuuta-

ani takuneqarsinnaavoq Nukissiorfiit innaallagissamik, imermik 

aamma kiassaanermik sumiiffinni ataasiakkaani nioqqutissior-

nerminut aamma pilersuinerminut sunik aningaasartuuteqar-

tarnersoq. Innaallagissamut, imermut aamma kiassaanermut 

nioqqutissiornermut aningasartuutini takuneqarsinnaavoq imer-

mut m3-imut ataatsimut, innaallagissamut kWh-mut ataatsimut 

aamma kiassaanermut MWh-mut ataatsimut qanoq aningaasar-

tuuteqartarneq. 

Nioqqutissiornermut aningaasartuutinut ilaapput nioqqutis-

siornermut atugassanut aningaasartuutit, sulisoqarnermut 

aningaasartuutit aamma ingerlatsinermut aningaasartuutit, na-

likilliliinerit aamma erniat. Aningaasartuutit sumiiffimmit sumiif-

fimmut assigiinngitsorujussuupput. Tamatumunnga ilaatigut pat-

sisaavoq qanoq nioqqutissiortarnerup assigiinngitsuunera, kiisalu 

sumiiffiit ilaanni tunisaqartarnerup assut appasinnera, tamanna 

pissutaalluni nioqqutissiornermi atorneqartunut aningaasar-

tuutit qaffasittarput. Aningaasartuutit annertuumik misikkarissu-

seqarput nioqqutissiornermi atorneqartunut aningaasartuutinik 

naatsorsuinermut tunngatillugu, tassa sumiiffinni nukissiamik 

aaamma imermik nioqquteqarnerup annikitsuinnaaffigisaani. 

Nukissiorfiit atortuni sanaartukkat atuisut pisariaqartitaat tunn-

gavigalugit annertussusilertarpaat, tamanna malunniuttarpoq 

najukkami pisariaqartitsinermik naatsorsuutigisaq inoqutigiinni 

aamma inuussutissarsiutinik ingerlatsisunit, taakkununnga ilaap-

put aalisakkanik suliffissuit akuttunngitsumillu taakku nioqqutissi-

orsinnaanerup annertussusissaanut tunngaviusarput. Ataatsimut 

isiginnilluni nioqqutissiornermi atorneqartunut aningaasartuutit 

aamma pisariaqartitsineq imminnut ataqatigiipput aammattaaq 

annertuumik ingerlatsinerup iluaqutai, tamanna ima paasine-

qassaaq inuiaqatigiit akuttunngitsumik aalisakkanik suliffissuit 

pisariaqartitaannit iluaquserneqartarnerattut, naak tamanna 

nioqqutissiorfinnik anginerusunik aalisakkanik suliffissuaqartin-

nagu kinguneqarsinnaagaluartoq. 

Soorunami 2018-imi 1,6 mia. koruuninik nalinik appartitsi-

nerup agguaassinermut naatsorsuutinik malunnaateqarlu-

artumik allanngortitsivoq. Aningaasartuutit sanaartukkanut 

aningaasartuutaasimasunut ataaqatigiinnerat atatiinnarniarlugu 

taamaaliornikkullu sumiiffinni ataasiakkaani nioqqutissiorner-

mut aningaasartuutiviit ersissinniarlugit, nioqqutissiornermut 

aningaasartuutit naatsorsorneqarput naliusut appartinneqarsi-

manngitsut tunngavigalugit, taamaalillutik aallaqqaataanit nalikil-

liliinerit nioqqutissiornermut aningaasartuutini takutinneqartuni 

ilaapput. 

Tabelimi qupperneq tullermiittumik sumiiffinni tamani 2022-mi 

Nukissiorfinnit pilersorneqartuni nioqqutissiornermi atukkanut 

aningaasartuutit takutinneqarput. Agguaassinermut naatsor-

suutit naatsorsorneqartarput Innaallagissamut, imermut ataatsi-

moortumillu kiassarnermut il.il. akigititanik aalajangersaasarneq 

pillugu Namminersorlutik Oqartussat nalunaarutaat nr. 22, 22. 

decembari 2017-imeersumi tunngavissatut aalajangersakkat aal-

laavigalugit. Agguaassinermut naatsorsuutit 2022-mut tunngasut 

tassaapput “Agguaassinermut aningaasartuutit 2018-2021-mut” 

tassannga tigulaakkat, taakkua Deloitte-mit kukkunersiorneqar-

put. Deloitte-mit “Agguaassinermut aningaasartuutit 2018-2021-

mut” immikkut kukkunersiuisutut oqaaseqaateqarfigineqarput.

Aningaasartuutit  
Innaallagiaq kr./kWh

Aningaasartuutit 
Imeq kr./m3

Aningaasartuutit 
Kiassaaneq kr./MwH

Nanortalik 4,45 69,51 642,81

Aappilattoq 6,65 269,58

Narsaq Kujalleq 4,17 1.154,63

Tasiusaq 10,25 1.662,35

Ammassivik 9,41 632,07

Alluitsup Paa 5,96 1.076,69

Qaqortoq 2,33 31,21 754,90

Saarloq 12,95 548,12

Eqalugaarsuit 23,82 1.214,23

Qassimiut 9,63 229,41

Qorlortorsuaq

Narsaq 0,99 60,35 20,59

Igaliku 13,01 419,93

Narsarsuaq

Qassiarsuk 5,39 1.147,27

Paamiut 3,33 39,35 684,84

Arsuk 5,95 355,31

Nuuk 0,75 17,13 234,79

Qeqertarsuatsiaat 3,72 213,08 14,56

Kapisillit 6,13 564,05

Maniitsoq 2,70 24,47 595,13

Atammik 5,77 536,29

Napasoq 10,23 972,47

Kangaamiut 3,48 192,12

Sisimiut 0,86 9,51 610,89

Aningaasartuutit  
Innaallagiaq kr./kWh

Aningaasartuutit 
Imeq kr./m3

Aningaasartuutit 
Kiassaaneq kr./MwH

Itilleq 7,72 1.394,19

Kangerlussuaq

Sarfannguit 3,13 584,63

Kangaatsiaq 3,22 122,69

Attu 5,84 935,94

Iginniarfik 11,09 951,15

Niaqornaarsuk 5,77 320,22

Ikerasaarsuk 8,93 359,35

Aasiaat 3,34 21,62 549,10

Akunnaaq 6,43 368,37

Kitsissuarsuit 8,43 1.531,27

Qasigiannguit 3,36 50,47 498,95

Ikamiut 5,35 1.028,16

Ilulissat 1,08 8,87 566,88

Oqaatsut 14,91 234,34

Qeqertaq 3,83 272,31

Saqqaq 5,55 153,07

Ilimanaq 3,22 183,52

Qeqertarsuaq 3,36 50,51

Kangerluk 10,39 1.462,55

Uummannaq 3,42 59,36 565,03

Niaqornat 8,89 585,00

Qaarsut 3,22 385,35

Ikerasak 2,82 132,65

Saattut 2,42 265,87

ILANNGUSSAQ 1
Sumiiffiit ataasiakkaarlugit nioqqutissiornermut aningaasartuutit

Aningaasartuutit  
Innaallagiaq kr./kWh

Aningaasartuutit 
Imeq kr./m3

Aningaasartuutit 
Kiassaaneq kr./MwH

Ukkusissat 4,18 220,38

Upernavik 3,96 156,32 357,62

Upernavik Kujalleq 3,32 108,56

Kangersuatsiaq 5,97 444,00

Aappilattoq 4,25 91,73

Nutaarmiut 21,04

Tasiusaq 3,89 220,52

Nuussuaq 2,77 69,90

Kullorsuaq 3,87 376,88

Naajaat 17,44

Innaarsuit 2,99 154,81

Qaannaq 5,29 639,38 789,60

Savissivik 7,07 755,55

Siorapaluk 5,58 2.580,65

Qeqertat 60,56

Tasiilaq 2,21 36,73 750,54

Sermiligaaq 5,18 571,50

Isortoq 12,17 945,69

Kulusuk 9,72 98,54

Tiniteqilaaq 7,24 1.490,20

Kuummiut 3,09 47,10

Ittoqqortoormiit 4,29 236,59

Sumiiffinnut paasissutissartaqanngitsunut pissutaavoq 
sumiiffimmi Nukissiorfiit nioqqutissiamik pineqartumik 
nioqquteqannginnerat.

Innaallagiaq Kiassaaneq

Uulia  
atorneqartoq literi 

pr. kWh

 CO
2
 aniatinneqar-

toq kg kWh-mut 
tunineqartumut

Uulia ator- 
neqartoq literi 

kWh-mut

 CO
2
 aniatinne- 

qartoq kg.kWh-mut 
tunine-qartumut

Nanortalik  0,293   0,780  

Aappilattoq  0,297   0,789  

Narsarmijit  0,348   0,925  

Tasiusaq  0,367   0,977  

Ammassivik  0,305   0,811  

Alluitsup Paa  0,343   0,911  

Qaqortoq  0,025   0,067   0,182   0,104  

Saarloq  0,547   1,455  

Eqalugaarsuit  0,318   0,845  

Qassimiut  0,402   1,069  

Narsaq  0,025   0,068  

Igaliku  0,098   0,261  

Qassiarsuk  0,301   0,800  

Paamiut  0,270   0,717   0,336   0,19  

Arsuk  0,319   0,849  

Nuuk  0,006   0,016   0,023   0,01  

Qeqertarsuatsiaat  0,375   0,998  

Kapisillit  0,328   0,873  

Maniitsoq  0,269   0,716   0,276   0,16  

Atammik  0,264   0,703  

Napasoq  0,284   0,756  

Kangaamiut  0,193   0,513  

Sisimiut  0,004   0,011   0,108   0,062  

Itilleq  0,211   0,562  

Sarfannguit  0,220   0,584  

Kangaatsiaq  0,253   0,673  

ILANNGUSSAQ 2
Innaallagissamik aamma kiassaanermik nioqqutissiornermi 
uuliamut dieselimut aamma CO

2
-mut naatsorsuutit

Nukissiorfiit uuliamut dieselimut aamma CO
2
-mut naatsor-

suutaani takuneqarsinnaavoq Nukissiorfiit innaallagissamik 

aamma kiassaanermik pilersuinerminut atatillugu sumiiffinni 

ataasiakkaani dieselimik qanoq annertutigisumik atuinera, aam-

mattaaq pilersuinermi pineqartumik CO
2
 qanoq annertutigisoq 

aniatinneqarnersoq. Orsussaq dieseli atorneqartup annertussu-

sia – aamma tamatuma kingunerisaanik CO
2
-p aniatinneqartup 

annertussusia – sumiiffimmit sumiiffimmut allanngorarpoq. Die-

selimut aamma CO
2
-mut naatsorsuutit takutippat Nukissiorfiit il-

loqarfinni imermit nukissiorfeqarfiusuni aamma pujuartitsinermik 

nukissiuuteqarfiusuni dieseli atugaat annikinneerarsuusoq. Die-

selimut aamma CO
2
-mut naatsorsuutit Nukissiorfiit ukiumoor- 

tumik naatsorsuutaannut ilaanngillat aamma taamaattumik kuk-

kunersiorneqanngillat.

Innaallagiaq Kiassaaneq

Uulia  
atorneqartoq literi 

pr. kWh

 CO
2
 aniatinneqartoq 

kg kWh-mut tunine-
qartumut

Uulia ator- 
neqartoq literi 

kWh-mut

 CO
2
 aniatinne- 

qartoq kg.kWh-mut 
tunine-qartumut

Attu  0,347   0,924  

Iginniarfik  0,221   0,589  

Niaqornaarsuk  0,293   0,778  

Ikerasaarsuk  0,510   1,356  

Aasiaat  0,304   0,809   0,364   0,208  

Akunnaaq  0,380   1,011  

Kitsissuarsuit  0,180   0,478  

Qasigiannguit  0,266   0,708   0,258   0,147  

Ikamiut  0,248   0,659  

Qeqertaq  0,199   0,530  

Saqqaq  0,194   0,517  

Ilimanaq  0,197   0,524  

Qeqertarsuaq  0,303   0,806  

Kangerluk

Uummannaq  0,278   0,741  

Niaqornat  0,453   1,205  

Qaarsut  0,225   0,598  

Ikerasak  0,206   0,549  

Saattut  0,254   0,676  

Ukkusissat  0,295   0,786  

Upernavik  0,312   0,829  

Upernavik Kujalleq  0,189   0,503  

Kangersuatsiaq  0,081   0,215  

Aappilattoq  0,218   0,581  

Nutaarmiut  0,810   2,154  

Innaallagiaq Kiassaaneq

Uulia  
atorneqartoq literi 

pr. kWh

 CO
2
 aniatinneqar-

toq kg kWh-mut 
tunineqartumut

Uulia  
atorneqartoq 
literi kWh-mut

 CO
2
 aniatinne- 

qartoq kg. kWh-mut 
tunine-qartumut

Tasiusaq  0,364   0,967  

Nuussuaq  0,259   0,688  

Kullorsuaq  0,323   0,860  

Naajaat  0,518   1,378  

Innaarsuit  0,246   0,654  

Qaanaaq  0,331   0,879   0,379   0,217  

Savissivik  0,167   0,444  

Siorapaluk  0,322   0,856  

Qeqertat  2,222   5,910  

Tasiilaq  0,023   0,060  

Sermiligaaq  0,309   0,821  

Isertoq  0,373   0,992  

Kulusuk  0,546   1,452  

Tiilerilaaq  0,397   1,057  

Kuummiut  0,194   0,517  

Ittoqqortoormiit  0,303   0,806  

Sumiiffinnut paasissutissartaqanngitsunut pissutaavoq 
sumiiffimmi Nukissiorfiit nioqqutissiamik pineqartumik 
nioqquteqannginnerat.

Nukissiorfiit
Issortarfimmut 3 
Postboks 1080
3900 Nuuk
Grønland

Tlf.: +299 34 95 00
Fax: +299 34 96 00 

nukissiorfiit@nukissiorfiit.gl
www.nukissiorfiit.gl 

